
Bikaintasun ziurtagiria

Udalerrien babesarekin argitaratzen da

AMAIA MENDIZABAL EREITEN

KOLABORAZIOAK

Artxiboko argazki zaharrak

E gia da artxibo batean gordetzen 
den dokumentazioaren 
gehiengoa idatzizko testuen 

dokumentuak direla, papera izanik 
hauen euskarri. Ez da hau, ordea, 
gordetzen den dokumentu mota 
bakarra; planoak, argazkiak, eta abar 
ere badaude artxiboetako apaletan. 
Villabonaren kasuan, argazki bilduma 
oso urria da. Behin baino gehiagotan 
aipatu izan dugun, XIX. mendeko 
gerran izandako sute handiaren 
ondorioz, dokumentazio baliagarri 
asko eta asko galdu zen, argazkiak 
tartean. 

Hala ere, baditugu argazki polit eta 
interesgarriak. Alde batetik, argazki 
zahar sorta bat dugu, non herriaren 
aireko irudiak ikus ditzakegun. Hauen 
artean XIX. mende amaierako bat dugu 
non Subijana eta Salvadora 
papertegiaren zonaldea ikusten dugun, 
Fraisoro atzealdean dutelarik, ibaiaren 
beste aldean. *Artikulu honi erantsita 
ikus daiteke argazki hori. 

Argazki honetan ikusten den gauzarik 
deigarriena, ordea, beste bat da. Izan 
ere, Villabonako eliza falta da irudian. 
Jesusen Bihotza eliza eraiki aurreko 

argazkia da, beraz, eta garai 
honetakoak, oso gutxi ditugu. Datu 
horrek hurbiltzen gaitu argazkiaren 
datara. Badakigu eliza 1907 urtean 
eraiki zela, beraz, argazki hau XIX. 
mende amaierakoa edo XX. mende 
hasierakoa izango da. 

Airetik ateratako argazki hauetaz 
gain, badugu fotolito bilduma txiki bat 
ere (sig. 217). Fotolito bat bai argazki 
eta baita testuen inpresioaren 
prozesuaren zati bat izango da. 
Fotolitoetan inprimatu nahi denaren 
irudia dago marraztuta euskarri 
transparente baten gainean, lehengoko 
klixe edo negatiboen antzera. 

Kasu honetan, euskarri 
transparenteak edukitzeaz gain, 
metalezkoak eta beste material 
batzuetakoak ere baditugu. 
Udalerriaren armarriarena esate 
baterako, metalezkoa da eta lau fotolito 
ditu, bakoitza kolore batekoa: gorria, 
urdina, horia eta beltza. Bildumatxo 
honetan, armarriaz gain, 1965 eta 1975 
urteetako festetako kartelen fotolitoak 
ere aurki ditzakegu, eta baita, festetan 
elkarte desberdinetan banderadun 
bezala parte hartu zuten nesken 
irudiak ere.

Baditugu beraz, nahiz eta gutxi izan, 
argazki berezi eta interesgarriak 
Villabonako artxiboan. Gainera, 
artxiboak jaso duen argazki sorta  
baten dohaintzari esker, bilduma 
aberastu egingo da. 

VILLABONAKO ELIZA EGIN 
AURREKOA DA 
ARTXIBOKO ARGAZKI HAU

Villabonako antzinako ikuspegia. ARTXIBOA

AINHOA AROZENA LARRAUL
Lur gainean bizia sortu zene-
tik milioika urte pasa bada, 
bitartean, lurretik eta espa-
ziotik bizitzak jaso dituen era 
guztietako erradizioekin ego-
kitu dela dio Txomin Etxebe-
rriak. Are gehiago, erradizio 
horiek gabe ez litzateekela 
bizitzarik izango.
Zer da geobiologia?
Lurra eta izaki bizidunen ar-
teko harremana ikertzen duen 
zientzia da. Bizilekuaren ka-
litate energetikoa eta bitala 
aztertzen ditu. Eta bere jakin-
tza multidisziplinarra, astro-
fisikatik, geofisikatik, hidro-
logiatik, biologiatik, elektro-
nikatik, medizinatik edota 
arkitekturatik edan eta aspal-
diko jakinduria zaharrak gaur-
ko jakinduria zientifikoekin 
elkartzen saiatzen da. Bere 
helburua, bizitza ondo gara-
tzeko leku ona bilatzea da.
Eta erradiestesia? 
Errealitatearen edozein ere-
mutatik informazio ezkutua 
lortzeko, instrumentuekin edo 
instrumenturik gabe, gizakiak 
duen kapazitate psiko-fisikoa 
da erradiestesia; horretarako 
buruak, informazio-ezkutuak 
eta nerbio-sistemak elkar era-
giten dute.

Modu orokor batean adie-
razteko, gure gorputz osoa 
nerbioz inguratuta dago eta 
haiei informazio guztia heltzen 
zaie, modu kontziente edo 
inkontzientean. 
Nork erabil dezake erradieste-
sia?

Edozeinek du horretarako 
gaitasuna eta ikasi egin daite-
ke. Denok sentitzen dugu 
hotza eta beroa, beldurra eta 
poza, barruko hustasuna eta 
betetasuna... Dudarik gabe, 
gauza guztietan bezala, prak-
tikak egiten du maisua. Zenbat 
eta gehiago erabili, orduan eta 
errazago egiten da.
Zein tresna erabiltzen da neur-
keta horiek egiteko?
Eledun barillak dira ezagune-
nak, baita penduloak edota 
zahoriek erabiltzen duten 
egurrezko txardangoa ere. Eta 
noski, garatuz gero, gorputza 
bera bakarrik. 

Egun,  neurgailu elektroniko 
sofistikatuak agertzen hasi 
dira. Oraingoz laboratorio 
espezializatuetan erabiltzen 
dituzte, baina denbora kontua 
da denen eskuetara heltzea.
Zein pauso ematen du erradies-
tesistak etxe edo lekuetako ener-
giak neurtzera joaten denean?
Geobiologiako GEA elkarteak, 
orain arteko esperientzian 
oinarrituta eta bere partaideen 
artean hala erabakita, jarraitzen 
ahalegintzen garen protokoloa 
ezarri zuen. Lehenik eta behin, 
etxea edo lekuaren ingurua 
behatzen dugu, eta etxebizi-
tzaren inguruko ingurumen 
kutsaduraren faktoreak ere 
aztertzen ditugu: zabortegi 
eta erraustegiak, industria 
kontaminatzaileak edota zer 
nolako trafikoa dagoen ingu-
ruan... Baita kanpo kutsadura 
elektromagnetikoa ere: altako 
linea elektrikoak, bajakoak, 

transformadoreak, telefonia-
ko antenak, radarrak... Era 
berean, kontaminazio akus-
tikoa ere neurtzen dugu: tra-
fiko handiko kale edo errepi-
derik baden inguruan, aero-
porturik, industria zaratatsu-
rik... Gauez, deskantsurako, 
garrantzitsua baita isiltasuna.

Behin kanpoko faktoreak 
aztertuta, etxe barrura sartu 
eta ingurumenarekin lotutako 
parametroetan jartzen dugu 
begia: erradiaktibitatea, lurra-
ren eremu magnetikoa, eremu 
elektromagnetiko artifizialak 
etxe osoan, baina bereziki, 
logeletan eta denbora gehien 
igarotzen dugun lekuetan. 
Bestalde, lur hartuneak neur-
tzea ere oso garrantzitsua da 
oreka elektromagnetikorako. 
Argitasuna eta airearen kali-
tatea ere behatzen dugu. Bes-
teak beste, arnasten dugun 
etxe barruko airearen kalitatea 
hil ala bizikoa baita eta horre-
tarako, etxea ondo aireztatzeaz 

gain, garrantzitsua da aire 
horretan produktu kimiko 
toxikorik ez egotea.
Horrez gain, etxe barruko alte-
razio geofisikoa ere aztertzen 
duzue...

Bai, eta arazo askoren sor-
tzaile direnez, atal garrantzitsua 
da hori. Batetik, sare energeti-
koak: Hartmann lerroak eta 
Curry lerroak eta haien guru-
tzamenduak. Lurraren eremu 
elektromagnetikoarekin eta 
metal desberdinekin dute ze-
rikusia. Hartmannen eta Cu-
rryaren gurutzamenduetatik 
aldentzen ahalegindu behar 
da. 

Lur azpian ur korronterik 
baden ere begiratzen dugu, 
halakorik balego, pertsonaren 
inmuno sistemaren ahultzea, 
lo egin ezina, min ezberdinak, 
umore aldaketak eta nekea 
eragiten dituelako. Faila edo 
pitzadura geologikorik ba ote 
dagoen ere ikusten dugu. Lur 
azpiko kapetan hausturaren 
bat dagoenean gertatzen da 
halakorik eta lur sakonetik 
datorren gamma erradiazioa-
ren igoera ekartzen du. Are 
eta gehiago, pitzadura horre-
tatik ura pasatzen bada. Lur 
barrutik datozen gasen artean 
radon gasa ere igo daiteke eta 
giza biologian kalte handiak 
ekartzen ditu. Bestelako al-
terazio geofisikoak ere erre-
paratzen ditugu: besteak 
beste, depositu mineralak, 
airea ustelduta dagoen lur-
peko barrunbe itxiak, depo-
situ arkeologikoak, tunelak 
edota putzu itxiak, guztiek 
erradiazio kaltegarriak bidal-
tzen baitituzte. 

Eta azkenik, eremu elektro-
magnetikoa: gizarte geroz eta 
elektrifikatuagoan, eremu 
elektromagnetikoen jarioak 
ia guztioi eragiten digu eta 
kontziente izan gabe askotan, 
gainera. Horren ondorio dira 
maiz, nerbioen ondoeza, bu-
ruko minak, neke jasan ezina, 
bihotzeko arazoak, gaitz de-
generatiboak...
Nola eta zergatik ekin zenion 
geobiologia eta erradiestesiaren  
arloa lantzeari?

"Denbora gehien 
igarotzen dugun lekuak 
begiratzea komeni da"
TXOMIN ETXEBERRIA GEOBIOLOGIA ETA ERRADIESTESIA GAIETAN TREBATZEN

Geobiologia eta erradiestesia arloak ezagutu izanak, gehiago jakiteko irrika piztu dio 
larrauldarrari. Gorputz fisikoa bakarrik ez garela jabetzeko balio izan dio, besteak beste

"EREMU ELEKTRO-
MAGNETIKOEN 
JARIOAK IA GUZTIOI 
ERAGITEN DIGU"

"BI ALANBRE 
PUSKA HARTU ETA 
ZAST!, GURUTZATU 
EGIN ZITZAIZKIDAN"

Etxez aldatu ginenean, Josu 
Jauregi etorri zitzaigun bere 
hagatxo edo barillekin beha-
keta egitera. Bioeraikuntzan 
lan egin du bere bizitza osoan 
eta aspaldian geobiologiaren 
baitan ari da lanean. Berak 
ekarri zuen Euskal Herrira 
jakintza horren berri. Nik hori 
guztia urrutitik begiratzen 
nuen, gauza berezi bat beza-
la. Gerora, 2012an Suzanne 
Powelen dokumental bat ikus-
tean, barillak atera zituen 

bukaeran eta Josu Jauregirekin 
gogoratu nintzen berehala-
koan. Adi jarri nintzen. Barillak 
erabiltzeko gaitasuna edonork 
duela esan zuen eta, hurrengo 
egunean, bi alanbre puska 
hartu eta proba egin nuen. Eta 
zast!, gurutzatu egin zitzaiz-
kidan. Hortxe deskubritu nuen 
nire baitarako, bazegoela ikus-
ten ez genuen mundu bat, 
baina guri nolabait eragiten 
ziguna. Hortik aurrera, proba 
asko egin dut, asko irakurri 
eta ikastaro ugaritan hartu dut 
parte... Irrika piztu zitzaidan 
eta horretan jarraitzen dut 
oraindik ere, nire jakinduria 
zabaldu nahian.
Jakinduria hori praktikan ere 
jartzen duzu, hainbat pertsonari 
lagunduz...
Poliki-poliki, ikasitakoari zu-
kua atera eta etxean edo lagu-
nekin probak egiten hasi nin-
tzen... Egiten nituen gauza-
txoekin pertsonengan dife-
rentzia nabaritzen zela kon-
turatu nintzen; esaterako, 
askotan gaixotzen zen haur 
batek sekulako hobekuntza 
izan zuen, ohea tokiz aldatze 
hutsarekin. Orduan, geroz eta 
gehiago konbentzitu nintzen, 
irakurtzen nituen irakurgaie-
tan bazegoela oinarririk, az-
terketa zientifikoetan oinarri-
tutako oinarri sendoa.

Askotan gaixotzen denari 
edo etxez aldatu behar due-
nari ere,eremu energetikoa 
neurtu eta aztertzeko gomen-
datuko nioke; hobekuntza asko 
nabari baitezake, aldaketa 
txiki batzuk eginda.
Etxearen barruan, zer begiratzea 
komeni da bereziki? Non egin 
aldaketa horiek?
Logela ondo begiratzea ko-
meni da, eta bereziki, ohearen 
kokalekua; ordu asko igarotzen 
baitugu bertan. Gainera, etzan-
da gaudenean, gorputza era-
bat erlaxatuta egoten da eta 
baita gure sistema defentsiboa 
ere, gure gorputzak bere lanak 
egin behar dituelako, egunean 
zehar galdutako indarrak be-
rreskuratuz. Hori da loaren 
funtzioa eta ohea eremu txar 
batean kokatuta egonez gero, 

gorputzari ezinezkoa zaio era-
bat osatzea.
Ohea eremu onean jarri behar 
da, pertsonak kalterik jaso ez 
dezan. Egia da, oro har, gaur-
ko etxeak txikiak direla eta 
aukera gutxi izaten dela ohea 
lekuz aldatzeko, baina oso 
kontuan hartzeko gaia da.

Bestalde, alterazio geofisikoek 
ez dute pertsona guztiengan 
berdin eragiten. Pertsona ba-
tzuk besteak baino sentikorra-
goak izaten dira eta leku berean, 
pertsona bat agian gaixotu egin 
daiteke eta bestea ez.

Ohearen kokalekua bezala, 
lantokia begiratzea ere go-
mendagarria da; batez ere 
eguneko ordu asko leku berean 
eserita igarotzen bada. Ara-
zoren bat edukiz gero, izan 
litekeelako lantokikoa eta ez 
etxekoa. Denbora gehien iga-
rotzen dugun lekuak begiratzea 
komeni da, batez ere.
Behin etxe berria egiten hasita, 
zer eduki beharko litzateke kon-
tuan, zure ustez?
Hasteko terrenoa eduki behar 
da eta, gero, kontzientzia. 
Behin kontzientzia izanda, 
materialetatik abiatu behar 
da. Bioeraikuntzaren parame-
troek bertako materiala era-
biltzea hobesten dute; berta-
ko harria, egurra, artilea...

Elektrizitate arloan badaude 
eragin kaltegarririk ez izateko 
baldintza batzuk eta horiek ere 
ondo betetzea komeni da. Ho-
rretarako, egun badaude kon-
tu horiek guztiak kontuan 
hartzen dituzten arkitekto eta 
elkarteak eta haietako batekin 
harremanetan jarri beharko 
litzateke, adibidez, Bioeraikun-
tzaren Adiskideak-GEArekin.

Euskal Herrian indar handia 
dauka bioeraikuntzak, kultura 
handia baitago baserriei esker. 
Katalunian ere badu pisurik, 
baina gutxiago Espainia mailan.

Terrenoan zein alterazio 
geofisiko dagoen aztertu eta 
deskantsu-lekuak halakorik 
ez dagoen tokietan jartzen 
ahalegintzen dira. Eta hala-
korik balego, armonizazioa 
deitzen zaion tekniken bidez 
osatzen dituzte, bertan 

Txomin Etxeberria, neurketa tresnak eskuan, Aiurriren bulegoan . AIURRI

"GARRANTZITSUA 
DA ARLO 
EMOZIONALEAN 
BAIKORRA IZATEA" 

"DESKANTSURAKO, 
OHEA IPARRERA 
BEGIRA JARTZEA 
DA ONENA"

biziko direnen osasunaren 
alde. 
Garai batean baserritarrek be-
rezkoa zuten natura eta energia-
rekiko sena galdu egin dela uste 
duzu... Argituko al duzu uste hori 
adibide baten bidez?
Larraulera bizitzera etorri be-
rritan, bertako baserritar batek, 
garai batean garotara oinutsik 
joaten zirela esan zidan. Lu-
rrean oinutsik ibiltzeak, beste 
sentsibilitate energetiko bat 
ematen du. Lanean ari arren, 
gorputza konturatu egiten 
baita zein lekutan sentitzen 
den ondo eta zeinetan ez. 

Ahal dela, ondo sentitzen 
ez zaren leku horietatik alde 
egiten duzu eta hala esaten 
zaie ingurukoei ere, "hor ez 
jarri, buruko mina jarri edo 
hoztu egiten baita bat"... Ja-
kinduria inkontzientea zen, 
baina praktikara eramaten 
zutena. 
Antzinako baserrien egituretan 
ere ba al zuen eraginik sen horrek?
Askok ezin zuen, baina base-
rria eraiki zezakeenak, hori 
guztia kontuan hartzen zuen.  
Esaterako, ura bertatik iga-
rotzen bazen, ate gaina bo-
robiltzen zuten, kalte gutxia-
go egiten ziolako egiturari. 
Baserritarrek ez ezik, garai 
hartako harginek ere bazuten 
jakinduria hori.

Sena alde batera utzita, nondik 
heldu da jakintza gure artera?
Alemaniatik etorri zaigu. Eu-
ropa erdildean, batez ere Ale-
manian, Frantzian eta Suitzan 
egin zen lan zientifikorik han-
diena joan zen mende hasie-
ran. Gerora, hona ere iritsi 
zitzaigun.
Zertan eragin du zure bizimoduan 
energien arloa ezagutzeak?
Ukitu edo neurtu ezin daitez-
keen beste energia batzuk 
badaudela kontziente izaten 
lagundu dit. Kontrolatzen ez 
dugun energia mota bat ba-
dagoela ikasi dut, guztioi 
eragiten diguna eta bizitza 
ekarri duena. Horri Jainkoa 
deituko diote batzuek, mai-
tasuna edo energia uniber-
tsala besteek. Energia hori 
egon badagoela jabetu naiz 
eta beste elementu batzuekin 
elkar eragiten duenean, –ura, 
fallak...–, energia horrek buel-
ta eman eta bestelako bihur-
tzen dela. 

Ez gara gorputz fisikoa ba-
karrik: oso zabala den eta 
urrutira ailegatzen den eremu 
energetiko bat ere badago. 
Horixe ikasgairik garrantzi-
tsuena.

Bestalde eta oso modu xu-
mean, fisika kuantikoarekin 
harremanetan jartzeko ateak 
zabaldu dizkit.

Laburrean

• Zein norantzatan ezarri behar da ohea? 
Deskantsurako iparra da onena. Horixe da indarrak 
berreskuratu eta orekatzeko posiziorik onena. Txarrena, 
berriz, mendebala, desbitalizatzailea kontsideratzen 
delako. Tartean, ekia, bitalizatzailea da eta, hegoa, 
estimulatzailea. 

•	Nola jokatu gailu elektronikoekin?  
Elektromagnetismoak ez du paretarik errespetatzen. 
Airea balitz bezala pasatzen du pareta alde batetik 
bestera. Beraz, kontuz ibili behar da gure nahiz alboko 
etxekoen gailuekin ere. Pilekin funtzionatzen ez duten 
aparailu elektriko guztiak ahal dela burutik urruti 
edukitzea hobe. Eta noski, lotarako, aparailuak itzali 
eta entxufeak ateratzea da onena. 

•	Dekorazioa ere zaindu beharreko alorra. Zer diozu 
apaingarrien inguruan? 

  Dekorazioa oso kontu pertsonala da. Hala ere, hainbat 
gauza kontuan hartzea komeni da. Esaterako, koadro 
abstraktoak: edozer gauzak emititu egiten du eta lan hori 
egin duena igorle txarra bada, modu sutilean, negatiboki 
eragin baitezake. Kontuz ibili behar da maskara 
afrikarrekin ere. Kaltegarriak izan daitezke, batez ere 
aurrez erritualetan erabili badituzte.Dekoraziorako, 
armonia sortzen duten elementuak erabiltzea 
gomendatzen da: kolore apalak, leku argitsuak...

•	Zein eragin du zaindu beharreko arlo bakoitzak 
gizakiaren ongizatean?

   Ezaugarri askok osatzen du bizitza; harremanek, 
elikadurak, kirolak, naturan ibiltzeak... Azterketek 
diotenez, %40ko eragina du osasunean, etxearen oreka 
energetikoa edukitzeak edo ez. Arlo emozionalak 
harremanekin zerikusia du, norberaren izaera eta 
sinesmenekin..., eta arlo horrek beste %40ko eragina 
luke. Eta gainerakoak %20koa; elikadura, ingurugiroa, 
kirola...  Ondo aztertuta dagoela eta hala dela esaten 
dute adituek, gehitxo badirudi ere. Guri zuzenean 
beharrean, gure eremu bioenergetikoari eragiten dio, gure 
biokanpoari. Kanpoko elementu artifizialek gure 
biokanpoa aztoratu eta informazioa ez zaigu behar den 
bezala iristen. Segun eta alterazio hori non egokitzen 
den, organo edo glandula ezberdinetan eragiten du eta 
hortik, denbora baten poderioz, ondoeza etor daiteke. 
Horregatik esaten da arlo emozionalean, ahal dela, 
positiboa izan behar dela. Eta ez da txorakeria. Gure 
bizitzak nahiko informazio ezkorra ekartzen digu egunero, 
eta horri aurre egiteko oso eraginkorra da jarrera baikorra 
izatea. Baikorra den pertsonak defentsa handiak ditu, 
indartu egiten baita norberaren eremua. 
Positibotasunera jotzea garrantzitsua da, beraz.

Energiak neurtzeko hagatxo edo barillak, pendulua eta egurrezko txardangoa. AIURRI

AINHOA GIL AMASA-VILLABONA
Abenduan sartu gara eta Egu-
berriak gerturatzen ari dira 
dagoeneko. Oporraldia hartu 
eta opari mordoxka jasotzeko 

garaia; horixe da Eguberria 
egungo haur eta gaztetxo gehie-
nentzat. Kontsumismoak bul-
tzatutako irudi hori aldatu, 
eta Euskal Herrian Eguberriak 

jatorrian zuen esanahia be-
rreskuratzen hasteko asmoz, 
ekimen berezia antolatzen ari 
dira, elkarlanean, Amasa-Vi-
llabonan. 

Abenduaren 22an, igandea-
rekin, ibilbide berezia antola-
tu dute Aranerrekan barrena; 
Olentzaroaren Bidea. Aspal-
diko euskal usadioak, ohiturak, 
sinesmenak, koplak edota 
esaera zaharrak izango dira 
ibilbideko ardatz nagusiak, 
natura eta euskal kultura ardatz 
hartuta. 

Etxeondotik abiatu eta Aran-
tzabira bitarte, pertsonaia eta 
ohitura ezberdinak irudika-
tuko dituzte, hiru ordu laurden 
iraungo duen ibilbidean zehar. 
Olentzero bera ere agertuko 
da ibilbidean zehar. Harentzat 
prestatutako gutunak eraman 
ahal izango dituzte haur guz-
tiek, bere bordaren aurrean 
uzteko. Buru-belarri ari dira 
prestaketa lanetan.

Olentzaroaren Bidean 
murgiltzeko aukera, 
Aranerrekan
Abenduaren 22ko arratsaldea oso berezia izango da Amasa-Villabonan. Olentzaroaren Bidean 
barrena murgiltzeko aukera izango da egun horretan. Kriseiluak eskuan, garai bateko usadioak, 
sinesmenak eta kontuak berreskuratuko dituzte, Aranerrekan prestatutako ibilbidean 

OLAIA ZAPIRAIN   |   ILUSTRAZIOA

Zunbeltz elkartea ardu-
ratu izan da, azken 20 urteotan, 
Amasa-Villabonan Olentze-
roren jaitsiera antolatzeaz. 
Aitziber Cenzano elkarteko 
kidea da eta hark azaldu due-
nez,"azken urteotan Egube-
rriak gure gizartean hartu duen 
kutsu kontsumistaren ingu-
ruko hausnarketan murgildu-
ta genbiltzan aspaldian eta 
Olentzeroren jaitsierari beste 
ukitu bat eman nahi genion. 
Iaz egin genuen lehen alda-
ketatxoa; Olentzeroren eto-
rreran irakurtzen den testuan, 
neguko solstizioari aipamena 
egin genion lehendabiziko 
aldiz". Aurten, pauso handia-
goa ematera doaz, herri-eki-
men berria bideratuz.

Udalaren bultzada
Udalak eman dio bultzada 
lehendik ere antzematen zen 
aldaketa premiari. Garazi  Ben-
goetxea kultur zinegotziak 
argitu duenez, "Zunbeltz el-
karteko kideekin hitz egin 
nuen. Abenduaren 24ko arra-
tsaldean kantujira egiteko 
asmoa zegoela azaldu nien 
eta Olentzeroren etorrerari 
aldaketatxoa egitea proposa-
tu nien. Ohi bezala Otsabitik 
atera beharrean, Etxeondo 
ingurutik ateratzea egokiagoa 
zela esan nien, kantujirarekin 
bat egiteko. Zunbeltz elkarte-
koek, ordea, beste pauso bat 
emateko prestutasuna eraku-
tsi zuten, eta erronka berriari 
eutsi zioten. Hortxe hasi zen 
forma hartzen Olentzaroaren 
Bidea". 

Jatorrizko Eguberriak 
Horrenbestez, jatorrian Egu-
berriak izan zuen zentzua 
berreskuratzen hasteko eki-
mena abiarazi dute Amasa-
Villabonan, hainbat eragile-
rekin elkarlanean. Neguko 
solstizioa, naturaren esnatzea, 
zaharra atzean utzi eta berri-
ri ekiteko garaia..., hori guztia 
berreskuratu eta euskal kul-
turak belaunaldiz belaunaldi 
transmititu izan duenari bizi-
rik eustea da ekimenaren hel-
buru nagusia. 

Abenduak 22, igandea
Egun bateko ekitaldi potoloa 
izango da Olentzaroaren Bidea: 
Antzinako lanbideak, pertso-
naia mitologikoak, euskal 
ohiturak, esaera zaharrak..., 
horiek guztiak bilduko dituz-
te ibilbidean barrena. 

Aranerreka aukeratu dute 
kokaleku gisa, amasar eta bi-
llabonatarrentzat oso txoko 
maitatua eta esanguratsua 
dena. Hantxe bilduko dira 
ikazkinak, sorginak, galtzago-
rriak, baserritarrak, etab. 

Lan handia egiten ari dira 
ibilbidea prestatzen: "Argaz-
ki saioa egin genuenean, 
harrituta geratu nintzen per-
tsonaia bakoitzak atzean duen 
karakterizazio lanarekin. 
Arropa, makilaia..., oso lan-
duta dago guztia", azaldu du 
Garazi Bengoetxeak. Lehen-
dabiziko aldiak ematen duen 
urduritasun puntuarekin, 
baina gustura ari dira lanean 
antolatzaileak. Emaitza aha-
lik eta txukunena izan dadin 
ari dira lanean. 

Abenduaren 9an hasiko dira 
motorrak berotzen Amasa-
Villabonako haurrak. Galtza-
gorri bat eta ikazkin bat herri-
ko bi ikastetxetara joango da, 
bisita egin eta Olentzaroaren 
Bidearen berri ematera. "Haur 
bakoitzari gutun bat emango 
diete egun horretan. Urte be-
rrirako dituzten desioak ida-
tziko dituzte bertan haurrek. 
Eguberriak opariekin lotzen 
dituzte haurrek, eta aurreran-
tzean ere hala egingo dute 
ziurrenik, baina beste era ba-
teko desioetan ere pentsa 
dezaten nahi dugu", azaldu 
du Garazi bengoetxeak. 

Auzolanean ari dira ekitaldia 
bideratzen. Lantalde ezberdi-
nak antolatu dituzte eta tal-
detxo bakoitzak ardura bat 
hartu du. Pertsonaien arropak 
josten eta prestatzen ari dira 
batzuk, egun berean pertsonaia 
ezberdinen larruan sartuta, 
antzerkia egingo dute beste 
zenbait herritarrek, ibilbidea 
prestatzen  eta girotzen aritu-
ko dira beste batzuk. Argazkiak, 

kartelak..., guztia herritarren 
artean egin dute. "Ez dugu 
ezezko bakar bat ere jaso. Jen-
deak lanerako prestutasun 
handia erakutsi du eta ilusioa 
ere piztu da ekimen berriaren 
inguruan. Aranerreka inguru-
ko baserrietako jabeek ere ateak 
parez pare zabaldu dizkigute. 
Ikaragarria izan da egin digu-
ten harrera", azaldu du kultur 
zinegotziak.

Egunean bertan, berrogeita 
hamar pertsona inguru aritu-
ko da lanean modu batera edo 
bestera. 

Igerabideren liburua, oinarri
Iyuya Urrutia antropologo 
billabonatarrak prestatu du 
gidoia: "Tolosako Olentzero-
ren Basoa ikustera joan ginen 
iaz, eta oso ideia polita irudi-
tu zitzaigun. Aurten, Villabo-
nako ekimena forma hartzen 
hasi zenean, Tolosako anto-
latzaileekin harremanetan 
jarri ginen. Juan Kruz Igera-
bide idazle adunarraren Egu-
berria liburua gomendatu 
ziguten. Euskal Herriko ohi-
turak biltzen ditu liburu horrek. 
Liburuan biltzen diren ele-
mentu batzuk sartzea oso 
garrantzitsua iruditzen zitzai-
gun, eta hori izan da gidoiaren 
abiapuntua. Aurten lehenda-
bizikoa izanik, zenbait gauza 
borobiltzea falta da oraindik, 
baina abiapuntu polita izango 
da", azaldu du. 

Aranerreka
Etxeondotik hasi, eta Arane-
rrekan barrena prestatuko dute 
Olentzaroaren Bidea. Aran-
tzabi inguruan amaituko da. 
"Taldeak gida baten laguntza-
rekin joango dira uneoro. Ha-
sieran antzezpen txiki bat 
egongo da eta ibilbidean zehar 
ere beste antzerki txiki batzuk 
izango dira. Horrez gain, per-
tsonaia ezberdinekin topo 
egingo dute bisitariek eta esae-
ra zaharrak edota koplak en-
tzungo dituzte bidean zehar", 
azaldu du Iyuya Urrutiak.  

Hiru ordu laurdenetan Olen-
tzaroaren Bidean barrena 
ibili ondoren, Arantzabi ingu-

EGUBERRIAREN 
JATORRIZKO 
ZENTZUA 
BISTARAZIKO DUTE

ARANERREKAN 
BARRENA 
PRESTATUKO DUTE 
IBILBIDE GIDATUA

Mari Domingi eta Galtzagorria. EGOITZ BENGOETXEA

ruan amaituko da bisitaldia. 
Handik Villabonara itzultzeko 
bidea segurtasunez egin ahal 
izateko, udaltzainak egongo 
dira bidean zehar. 

Txandak eta izen-emateak
Txanda ezberdinak antolatu 
dituzte. Abenduaren 22an, 
igandearekin, arratsaldeko 
17:00etan abiatuko dira lehen-
dabiziko bisitariak eta ordu 
erdiko tartearekin hurrengoak, 
sei txanda osatu arte. 

Izena eman ahal izateko, 
Villabonako Zunbeltz elkar-
tera gerturatu beharko da, 
abenduaren 11, 12 eta 13an, 
a r r a t s a l d e k o  1 6 : 3 0 e t i k 
18:30era. Hiru eta bederatzi 
urte arteko haurrei zuzendu-
tako ekimena da eta adin ho-
rretako ume eta gaztetxoek 
bakarrik eman ahal izango 
dute izena. 

Abenduaren 22an, kriseilu 
bana hartuko dute eskuan 
ibilbidean barrena abitzerako. 
Izan ere, urte garai horretan 
izaten dira gaurik luzeenak, 
eta laster etorriko da iluna. 
Haurrei laguntzeko, helduek 
ere joan ahal izango dute ibil-
bidea egitera, noski. Nolanahi 
ere, haur eta gaztetxoei eman 
nahi diete lehentasuna. Na-
tura bizitu, Olentzaroa zer den 
ezagutu, desioak utzi, sorgin, 
ikazkin eta galtzagorriak iku-
si, txondorra ikusi... Bereha-
lakoan ahaztuko ez duten bi-
zipen ederra izango dute txikiek. 

Arratsaldeko azken txanda, 
19:30etan abiatuko da Etxeon-
dotik eta helduei zuzenduta-
koa izango da. Modu horretan, 
ibilbidea egin nahi duten he-
rritar guztiek izango dute au-
kera hori, etxean haurrak izan, 
edo ez. 

40-50 pertsonako taldeak 
osatuko dira txanda bakoi-
tzean. Errekaren albotik pa-
satzen den ibilbidea denez, 
segurtasunagatik mugatu dute 
parte-hartzaile kopurua. Bai-
ta taldeko kide guztiek ibilbi-
dean zehar aurkituko dituzten 
pertsonaien esanak ondo 
entzun eta ikusteko aukera 
izan dezaten ere. 

Aspaldiko ohitura da 
abenduaren 24an kantu-
errondak egitea. Amasa-
Villabonako bi ikastetxeek 
euren aldetik egin ohi zuten 
erronda hori, goizez. Bi 
ikastetxeak elkartu eta 
erronda bakarra 
antolatzeko gogoa eta 
asmoa aspaldikoa zen 
herrian eta aurten, erronka 
horri eustea erabaki dute.  

Garazi Bengoetxea kultur 
zinegotziak aipatu duenez, 
"garrantzitsua iruditzen 
zitzaigun ikastetxeen 
arteko banaketarekin 
haustea. Horretarako, 
goizetako kantu-erronda 
horiek alde batera utzi, eta 
arratsaldean guztiak batera 
ateratzeko proposamena 
luzatu genien ikastetxeei. 
Baiezkoa eman ziguten eta 
aurrera egin genuen". 

Eguberrietako kantuen 
aukeraketa bat egin, eta 
herriko bi ikastetxeei luzatu 
zieten, haurrek kantuak 
ikas ditzaten. "Aukeraketa 
hori pixka bat orraztu 
ondoren, haurrak ari dira 
dagoeneko entseguetan". 

Herri-erronda
Abenduaren 24an, 
arratsaldeko 16:15etan jarri 
dute hitzordua, Errebote 
plazan. "Ez da 
ikastetxeetako haurrei 
bakarrik zuzendutako 
deialdia. Herri-erronda 
izatea nahi dugu, guztiei 
irekia". Paperak banatuko 
dituzte egunean bertan, 
abestien letrekin. 

Errebote plazatik atera, 
eta Kale Nagusian behera 
Irualdetaraino joan 
ondoren, Kale Berrian 
barrena, Etxeondoraino 
joango da kantu-erronda. 

Olentzero
Etxeondo inguruan batuko 
zaizkie Olentzero eta Mari 

Domingi. Astoak tiratako 
gurdiaren gainean iritsiko 
dira bertara. 
Garazi Bengoetxeak azaldu 
duenez, "herrigunerako 
bidea hartuko du ondoren 
taldeak. Santio egoitzan 
geldialdia egingo dute. 
Zenbait kantu abestuko dute 
bertan, eta Olentzero eta 
Mari Domingi sartu egingo 
dira bertako egoiliarrak eta 
langileak agurtzera.

Zentroaren alboko 
Amalurra plazan amaituko 
da kantu-erronda herrikoia. 
Hantxe izango dute haurrek 
Olentzero eta Mari Domingi 
agurtu eta azken orduko 
eskaerak egiteko aukera.

Goizean, triki-poteoa
Abenduaren 24an herrian 
izaten den giroari eusteko, 
triki-poteoa antolatu dute. 
"Ikastetxeetako haurrak 
kalez kale ibiliko ez direnez, 
herria nolabait alaitu behar 
genuela pentsatu genuen. 

Jota eta Liernirekin hitz 
egin, eta haiek triki-poteoa 
alaitzeko prest agertu 
ziren", azaldu du Garazik. 

Eguberriko kopla berria
Kantu-errondarako Gabon 
abesti berria sortu dute. 
Oihana Iguaranek jarri 
dizkio hitzak, Iñaki 
Zalakainek doinua: 

Olentzaroa heldu da  
Neguko egun motza  
Gaur opari paperean  
Bildu dugu ahotsa.

Elkarrekin bildu gara  
Lagun talde bikoitza  
Txaloka uxatzen dugu  
Eskuetako hotza.

Lagunei belarrira  
Bihurrikeriak kontatu  
Ikatz gozoa janez
Gure ondokoa besarkatu.
 
Loatzo bezain altu  
Iritsiz nahi dugu kantatu  
Oria bezain zabal  
Bustiz herri osoa hartu.

Amasa-Villabona  
Kantura atera  
Gabonak ospatzeko 
Denok batera (bis).

Herritar guztiei luzatu diete abestera ateratzeko gonbita. AIURRI

Abenduaren 24an, denok kantura

HERRITAR GUZTIEI 
LUZATU DIETE KANTU-
ERRONDAN PARTE 
HARTZEKO DEIA

ERREPORTAJEA

92019-12-05 AIURRI BETERRI-AIZTONDOKO HAMABOSKARIA 9

20275_85_A15-Errepo-ilus-A-BB.indd   9 02/12/2019   14:54:49



AINHOA AROZENA ANDOAIN
Ainara Mendiolak zuzendu 
eta Maluta Films ekoiztetxeak 
ekoitzi du 'Zutik' filma, aza-
roaren 27an, andoaindarren 
artean arrakastaz aurkeztu 
zena. Rikardo Arregi kazetari, 
idazle, pentsalari eta kultur 
eragileari buruzko film laburra 
da. 1965etik 1969ra arteko 
ibilbidea islatzen du; artikulu 
eta saiakerak idazten, askota-
riko jendearekin biltzen eta 
hainbat proiektu sortzen bu-
ru-belarri zebilen garaitik 
abiatuz, auto istripuz hil ze-
nera artekoa. 16 minutuko 
iraupena du.
Nola jaso zenuen 'Zutik' filmako 
protagonista izateko proposame-
na?

Ainara Mendiola zuzendariak 
azaldu zidan 'Zutik'film la-
burraren berri eta osabaren 
papera betetzeko prest ote 
nengoen galdetu zidan. Ez 
nion ezezkorik esan... Gero-
ra, kasting txiki bat egin zi-
daten eta bertan eman nien 
baiezkoa. 

Pozgarria izan zen niretzat 
nirekin gogoratu izana; bate-
tik helburu eta erronka berria 
zelako, eta bestetik, osabaren 
papera betetzea ohore txiki 
bat izan delako; osaba izateaz  
gain, baita gizarte mailan dau-
kan izenarengatik ere.
Eta esperientzia aberasgarria 
izan dela aipatu zenuen aurkez-
pen egunean. Zer ikasi duzu 
filmari esker?

Aktore lana ezezaguna zen 
niretzat, baina aita urte askoan 
produktore bezala aritu izan 
zen lanean eta ezagutzen nuen 
zertxobait platoko giroa, ka-
meren mugimendua, mikro-
fonoak... Batetik, pantaila 
aurrean ikusten ez dena; atzean 
zer nolako lana dagon ikasi 
dut filmari esker. Talde oso 
baten lana.

Bestalde, eta osabari buruz, 
batez ere, egiten zuenarekin 

oso konbentzituta zegoela. 
Kultura nahiz euskara moder-
nizatu egin behar zela uste 
zuen. Euskarak kalera, plaza-
ra jaitsi behar zuela. Asko 
hausnartzen zuen osabak.

Sare sozialen egungo gizar-
tean, garrantzitsua iruditzen 
zait gehiago hausnartzea; pa-
txadaz eseri, irakurri eta ba-
koitzak bere ondorioak atera-
tzea.

Osaba hobeto ezagutzen la-
gundu dizu, beraz...
Zerbait bai... Ez nuen osaba 
zuzenean ezagutu, –anaietan 
zaharrena zen ; nire aita, berriz, 
gazteena. Ni ere etxeko gaz-
teena naiz eta tarte handia 
zegoen gure artean–. Hala ere, 
txikitatik presente eduki dut 
osabaren figura etxean. Bere 
izena duten sariek nire adin 
bera dute eta txikitatik gertu 
bizitu ditut sariketa bezala, 
baita bere pertsona ere. Bera 
bizitu zen etxean bizitu nintzen 
urte askoan. 
Hain gaztea izanagatik, arlo uga-
ri jorratu zuen... Zein iritzi duzu 
osabaren lanez?
Euskara bere jomugetako bat 
izan zen, baina beste hainbat 
gairen inguruan hausnartu 
eta idazten zuen. Gai asko 
landu zuen; ez bakarrik eus-
kara, baita kultura, erlijioa edo 
politikarekin lotutako gaiak 
ere, –sozialismoa eta marxis-
moarekin eduki zituen gora-
beherak–, nazioarteko gataz-
kak...

Bai, nazioarteko kontuei ere 
garrantzia eman zien. Zeruko 
Argian nazioarteko gaiei zu-
zendutako atala zuen. Eta 
garai hartan, nazioarte mailan 
zeuden gatazkak kontuan har-
tzea garrantzitsua izan zen.

Lan handia egin zuen... Hain 
gazte izanik, zaila izaten da 
gauzak hain garbi edukitzea. 
Egiten zuenarekin hain kon-
bentzituta egotea iruditzen 
zait azpimarragarriena. Oso 
ziurra zen bere ideietan eta 
argi zuen zein behar ikusten 
zizkion herri honi garai hartan.

Gainera, orduko testuingu-
ruak ez zeukan egungoarekin 
zerikusirik; besteak beste, 

Mikel Arregi, filmari eta osabari buruz hitz egin ondoren, Andoaingo Arantzibia plazan. AIURRI

"Ohorea izan da film 
laburrean osabaren 
papera betetzea"
MIKEL ARREGI ORMAZABAL 'ZUTIK' FILM LABURREKO PROTAGONISTA

Joan zen azaroaren 27an, Rikardo Arregiren inguruko 'Zutik' film laburra estreinatu zuten 
Andoainen. Mikel Arregi ilobak betetzen du osabaren papera bertan. Protagonistak hartu du hitza

“ETXEAN BEZALA 
SENTITU NAIZ 
FILMA 
ERRODATZERAKOAN”

debekatuta baitzegoen eus-
kara ikastea ere. Hala ere, 
berak aurrera begiratu nahi 
zuen, atzera egin gabe.
1966 urtean Usurbilen Udarregi-
ren omenaldian eskaini zuen 
hitzaldiak hartzen du pisurik 
gehien film laburrean. Hitzaldi 
indartsua, dudarik gabe...
Film laburreko muina da osa-
bak Usurbilen eman zuen 
diskurtso hura. 27 urte bete 
aurretik hil bazen, 24 urte zi-
tuela eman zuen. Besteak 
beste, Jorge Oteiza, Lazkao 
Txiki, Lurdes Iriondo edota 
Artze anaiak bertan zeudela. 
Rikardo Arregi osaba oraindik 
ezezaguna zen garai hartan. 
Inork ezagutu gabe, jendea 
esatera ausartzen ez zen gau-
zak esan zituen bere diskur-
tsoan. Diskurtso indartsua da 
eta entzuteak merezi du.
Zer nabarmenduko zenuke erro-
dajearen inguruan?
Herrian, Andoainen, eta tar-
tean, gure etxean nahiz Usur-
bilen grabatu genuen filma, 
abuztuaren erdialdean. Ondo 
joan zen grabaketa. 

Lehen aldia izanda, noski, 
kamerak errespetua ematen 
zidan; hasieran batez ere eta 
jendartean nengoenean. Gero 
pixkanaka, askatuz joan nin-
tzen.

Ainara Mendiola filmaren 
zuzendariak asko lagundu 
zidan interpretazioari lotuta-
ko gomendioak emanaz.
Katramila taldeko kideek ere 
hartu zuten parte antzezpenean. 
Herrian eta herritarrekin batera 
errodatu zenuen filma...
Bai, eta oso ondo moldatu 
ginen. Batzuek bistaz ezagu-
tzen genuen elkar, ez guztiek. 
Giro polita sortu zen gure ar-
tean eta oso gustura aritu ginen. 
Katramila antzerki taldeko 
kideekin ez ezik, gainerako 
lantaldeko kideekin ere oso 

giro ona nagusitu zen eta ho-
rrek asko lagundu zidan nire 
lana ahalik ondoen egiten. 
Baita herrian errodatu izanak 
ere, noski! Ezin hobeto esan, 
"etxean bezala" sentitu nintzen 
filma errodatzerakoan: leku 
ezagunak, herritarrak, gertu-
ko jendea...
Zein izan zen osabaren azalean 
jartzerakoan, bete beharreko 
lanik zailena?
Batetik, diskurtsoa ikasi eta 
hura entzunda, nolabait osa-
baren doinura gerturatzen 
saiatu nintzen. Eta, era berean, 
ohiko eszenak grabatzeko ga-
raian ondoan nituen pertsonez 
gain, diskurtsoaren garaian, 
beste figurante asko zegoen. 
Lantaldea nire interpretazioa-
ri adi egoteaz gain, beste 30 

bat pertsona gehiago ere ba-
ziren! Eta, egia esan, urduri-
tasuna sortzen du hainbeste 
pertsona momentu horren 
zain ikusteak. 

Bestalde, kosta egin zitzaidan 
berak zeukan segurtasuna 
transmititzea ere. Batez ere 
kameren aurrean lehenengo 
aldia izanik. 
Pertsonalki, antzezle bidea urra-
tzen jarraitzeko gogorik piztu al 
dizu esperientzia honek?
Ez litzaidake inportako... Ez 
dut aterik ixten... Beti pentsa-
tu izan dut gauza dezentetan 
aritzea onuragarria dela per-
tsona bezala. Ona da bakoitzak 
bere buruari helburu eta erron-
ka berriak jartzea.
Azaroaren 27an aurkeztu zen 
filma Andoainen. Herritarren ar-
tean zein eragin izatea nahiko 
zenuke?
Urte asko igaro da osaba bi-
zitu eta hil zenetik. Belaunal-
di batzuek ezagutzen dute 
bere ibilbidea, baina ez be-
launaldi berriek. Zentzu ho-
rretan, laburmetrai honek 
jendeak interes gehiago jartzea 
ahalbideratuko du agian. Nahi 
izanez gero, nor izan zen ja-
kiteko aukera izango baitu.

Andoainen eta Usurbilen 
aurkeztu eta gero, polita litza-
teke lana ahalik eta gehien 
zabaltzea. Gaia interesgarria 
delako eta beste herri batzue-
tan ere jakin dezaten herri 
honen alde lan handia egin 
zuen pertsona bat izan zela.
'Rikardo Arregi irakurtzen' eki-
mena burutu zen azaroaren 28an 
Andoainen, bere lanen zortzi 
orduko irakurketa jarraitua, hain 
zuzen. Zer iruditu zitzaizun eki-
mena?
Oso polita, interesgarria. An-
doain bezalako herri batentzat 
garrantzitsua da halako eki-
menak martxan jartzea; asko-
tan, ezagutzen ez ditugun eta 

zer egin zuten ez dakigun 
pertsona historiko dezente 
eduki baitezakegu inguruan.

Jende askok hartu zuen par-
te osabaren lanen irakurketan.  
Andoainen, eta euskararekin 
lotutako gaietan bereziki, jen-
de gutxik parte hartzen duela 
esaten bada ere, oraingoan ez 
zen hala izan. Txanda batzue-
tan, pertsona batek baino 
gehiagok testuak elkarbanatu 
zituzten, izena emandako 
guztiek lekua izan zezaten.

Aztarna utzi zuen osabak 
herrian nahiz Euskal Herrian. 
Hori izan zen bere bizitza eta 
urte gutxi bizitu arren, asko-
rako eman zion. Heriotza gaz-
terik iritsi zitzaion eta agian 
izena eman zion horrek. An-
doaingo Seme Kuttun izenda-
tu zuten, Andoaingo kale ba-
tek bere izena dauka, baita 
Larramendi Bazkunaren he-
merotekak ere... Ospea eta 
prestigioa duten bere izeneko 
sariak ere baditu... 

“HERRI HONEN 
ALDE LAN HANDIA 
EGIN ZUEN 
OSABAK”

Zutik film laburraren kartela.

Andoainen 
lanean

Andoainen egiten du 
lan Arregik, Allurralde 
kiroldegiko igeriketa 
irakasle gisa. Aiurri 
hamaboskari nahiz 
astekariaren 
banatzaile ere bada, 
ia zazpi urtez. 
Geografia ikasketak 
eginak ditu eta 
irakasle izateko 
masterra ere 
baduenez, noizbait 
pauso berri hori 
eman eta gazteei 
eskolak ematea 
gustatuko litzaioke.

AINHOA GIL ZIZURKIL
Kirol-zalea, alaia, txantxalaria, 
goxoa, laguntzeko prest zegoe-
na, etxekoekin lotura berezia 
zuena..., horiek izan dira Ibo-
nen inguruan egin dituzten 
lehen hitzak. Xabier Blanch, 
Elias Hermida eta Aitor Goe-
naga kuadrillako kideak elkar-
tu dira Ibonen inguruko oroi-
tzapenak freskatu eta elkarba-
natzeko.

Ume-umetatik ezagutzen 
dute elkar. Lagunarte handia 
osatzen dute eta kuadrillako 
kide zuten Ibon Gonzalez. "Ba-
tzuk Ibontxoren auzo berdinean 
bizi izandakoak gara, beste 
batzuk adin berekoak..., ume-
tatik ezagutzen dugu denok 
elkar eta 12-13 urte genituela 
osatu genuen kuadrilla. Ge-
roztik, elkarrekin ibili izan gara 
beti". 

Irribarrea ahoan
Irribarretsu gogoratzen dute 
Ibon. "Uste dut horixe dela 
bere ezaugarririk azpimarra-
garriena; irribarrea. Gaztetxo-
tan bera zen kuadrillako pai-
lazoa eta heldutan ere, baze-
kien umori horri nola eutsi. 
Bazekien kuadrillako kide 
bakoitzari zer esan edo nola 
jokatu, irribarrea sorrarazteko", 
diote bere lagunek. 

Txantxazalea zen Ibon, "eta 
oso ondo hartzen zien tamai-
na txantxa horiei. Ez zen pa-
satzen, ez zuen inor mintzen 
bere txantxekin. Jendeari barre 
egin araztea izaten zen bere 
helburua", azaldu du Xabierrek. 

Kirolazale amorratua
Kirola zen Ibonen pasiorik 
handiena. "Oso saiatua zen, 

eta baita lehiakorra ere". To-
losako atletismo taldean ze-
bilen azken urteotan. 

Futbolean aritutakoa
Atletismoan murgilduta zebi-
len hogeita bost urte zituene-
tik, baina futbolean ere aritu-
takoa zen Ibon. "Jubenil mai-
lara arte Danena taldean aritu 
zen. Handik Tolosaldeko tal-
dera pasa zen eta azkenik Her-
nanira", azaldu du Xabier 
Blanchek. "Hernanin ez zuen 

berak nahi adina jokatzen, eta 
utzi egin zuen futbola". Ordu-
rako, kuadrillako Aitor Goena-
ga korrika hasia zen, eta Ibonek 
ere kirol horri heldu zion.

Triatloia 
Ez zen geldirik egoteko pertso-
na eta triatloian ere proba egin 
zuen. Oso ondo moldatzen zen 
korrika eta bizikletaren gainean, 
"baina igerian ez. Senperen, 
esaterako, triatloia utzi egin 
behar izan zuen, uretan estua-

suna etorrita". Azken hilabe-
teotan, igerilekuan entrenatzen 
ari zen Ibon,  "Tria tloiarekin 
zuen arantzatxo hori kentzeko 
gogoz zebilen. Bazekien igeri-
ketan pixka bat hobetuz gero, 
oso triatloi txukunak egiteko 
aukerak zituela, eta buru-be-
larri ari zen horretan". 

Realzalea
Realzale amorratua ere bazen 
Ibon. "Taldeko bazkidea zen 
eta Anoetan ez zuen hutsik 
egiten". Horrez gain, Zizurkil-
go Danena taldearekin ere 
harreman estua zuen eta zu-
zendaritza taldean sartzeko 
asmoa bazuen. "Taldean ibi-
litako futbolari beteranoak 
elkartu zituen. Bazkari bat 
antolatu zuten eta ekimen hori 
mantentzeko ahalegina egin 
nahi zuen. Intentsitate handiz 
bizi zuen kirola eta arlo guztiak 
zaintzen zituen". 

Egungo futbolari gazteekin 
ere oso keinu politak izan zi-
tuela gogoratu dute elkarriz-
ketatuek. "Kadeteek igoerako 
partida jokatu behar zuten 
egunean, Ibontxok bidalitako 
animo-mezuak irakurri zizkien 
jokalariei Josu Sarasola talde-
ko lehendakariak. Oso modu 
berezian bizi zuen kirola eta 
bazekien animo horiek nola 
transmititu". Gainera, oso 
ekintzailea zen Ibon, beti la-
nerako eta laguntzeko prest 
zegoena. "Ez zen geldirik ego-
tekoa. Auto-eskakizun maila 
handia ere bazuen eta egiten 
zuena ondo egitea gustatzen 
zitzaion", azpimarratu dute.  

Tolosan bizi
Tolosan bizi zen Ibon azken 
urteotan, familia osatuta. Bai-
na ez zuen inoiz eten jaiote-
rriarekin zuen lotura estua. 
"Jaure lantegian egiten zuen 
lan eta gurasoen etxera joaten 
zen bazkaltzera. Seme bakarra 
zen, eta oso harreman estua 
zuen gurasoekin. Aitarekin 
hitz egiten dugunean kontu-
ratzen gara zer ondo ezagutzen 
zuten elkar eta Ibonek aitari 
zenbat gauza kontatzen zion. 
Etxeko harreman hori berezi-

Gau Krosa, Ibon 
Gonzalezen oroimenez 
Irailaren 17ak albiste beltza ekarri zuen eskualdera: Ibon Gonzalez Loitegi kirolari zizurkildarra 
zendu zen. Hutsune handia utzi du Ibonek, etxean, lagunartean eta herrian. Omenaldi gisa, 
Zizurkilgo Gau Krosak bere izena hartuko du aurrerantzean

Ibon Gonzalez, Lasarteko krosean. AIURRI

ki zaintzen zuen", azaldu dute.  
"Eta Zizurkilen bizi ez bazen 
ere, kuadrillako kideekin as-
kotan geratzen zen. Harreman 
hori ere asko zaindu zuen". 

Lagunarte zabala zuen Ibo-
nek. Zizurkilen ez ezik, Tolo-
san eta Hondarribian ere ba-
zituen lagunak. "Eta nola ez, 
kirolak ere lagun asko eman 
zion. Bere izaerak asko lagun-
tzen zion horretan. Lasterke-
tatako irteera puntuan, tentsioa 
goi mailan zegoenean, beti 
saiatzen zen bere hitzekin 
irribarrea sorrarazi eta tentsioa 
puskatzen. Kirolari askok go-
goratzen du horregatik". 

Berri beltza
Irailaren 17an, goizaldera hil 
zen Ibon Gonzalez Loitegi, 
Tolosako bere etxean. Bihotzak 
huts egin zion. Berri beltza 
laster zabaldu zen eskualdean 
barrena. Hutsune handia utzi 
du Ibonek bere inguruan. 
"Kolpe gogorra izan da de-
nontzat. Hain mutil osasun-
tsua, gaztea, kirolzalea..., inork 
ez genuen espero horrelakorik 
gertatzerik. Bi egun lehenago 
bildu ginen kuadrillan, eta  
elkarrekin bidaia bat egiteko 
planak egiten aritu ginen, be-
tiko moduan, umore ederrean".

Gau Krosa, bere omenez  
Abenduan, Zizurkilen bertan 
egingo diote omenaldia. Izan 
ere, Ibon Gonzalezen omenez-
koa izango baita aurrerantzean 
Gau Krosa. "Ibontxok gertutik 
bizitu zuen Gau Krosaren so-
rrera prozesu hura eta behin 
baino gehiagotan parte hartu 
zuen bertan, noski. Podiuma 
egitea ere lortu zuen", diote. 

Abenduaren 14an, larunba-
tarekin egingo dute aurtengo 
Gau Krosa, 22:30ean hasita. 
"Kirol batzordeko kideei lu-
zatu genien Gau Krosa Ibon-

txoren omenezkoa izatearen 
proposamena, eta baiezkoa 
eman ziguten. Oso txertatuta 
dagoen ekitaldia da, inoiz gal-
duko ez dena. Hemendik au-
rrera bere izena izango du eta 
guztiok izango dugu, bertan 
parte hartuz, Ibontxo oroitu 
eta omenalditxoa egiteko au-
kera", gaineratu du Aitor Goe-
naga lagunak. Aurten, Ibonen 
inguruko jende asko anima-
tuko da, korrika saioa eginez, 
laguna omentzera. "Eta korri-
ka egin behar ez duten beste 
askok ere parte hartuko du, 
Gau Krosaren antolaketa la-
netan lagunduz, esaterako", 
gaineratu dute. 

Omenaldi sorta
Aipatu bezala, omenaldi asko 
jaso du Ibonek azken hilabe-
teotan. Elias Hermidak bere-
ziki gogora ekarri du Ordizian 
eskaini ziotena: "Txirrindula-
ritzan erlojupekoa egiten dute 
han. Kuadrillako bost kidek 
emana genuen izena, tartean 
Ibontxok. Proba egin baino bi 

aste lehenago hil zen, ordea. 
Antolakuntzako kideek oso 
jarrera ona erakutsi ziguten. 
Aitor Tejeriak hartu zuen Ibon-
txoren dortsala eta minutuko 
isilunea ere egin genuen ir-
teeran". Ilusio berezia zuen 
Ibonek txirrindularitza proba 
horrekin. "Kuadrillako kideok 
elkarrekin egiteak sekulako 
poza ematen zion". Izen han-
diko txirrindulariak hurbildu 
ziren Ordiziako probara, eta 
haiek sinatutako maillota es-
kuratu zuten kuadrillako ki-
deek. "Urkamendi elkartean 
utzi genuen maillota, Ibon-
txoren emazteak hala eskatu-
ta. Modu horretan nahi duen 
orok ikusi ahal izango du mai-
llot hori", azaldu dute. 

Tolosako atletismo taldeko 
kide zen Ibon Gonzalez eta 
haiek ere omendu nahi izan 
dute. "Josetxo Imazen oroi-
menezkoan omendu zuten 
eta baita San Estebango kro-
sean ere. Maitea zuen Ibonek 
San Estebango kros hori". 
Eskualdeko lasterketa guztie-
tan parte hartutakoa zen. 
"Santioetakoan edota Urte-
zaharrekoan ez zuen hutsik 
egiten. Eta oso Behobiazalea 
ere bazen. Oso denbora onak 
lortu zituen lasterketa horre-
tan, baita Donostiako mara-
toian ere", aipatu dute. 

EZAGUTU ZUTENEK, 
IRRIBARRETSU 
GOGORATZEN DUTE 
IBON GONZALEZ

Kirol Astea

•	Abenduak	12.	
Mahai-ingurua. 
Artola (pilotaria), 
Perurena (herri 
kirolaria), Realeko 
neska futbolaria.  

		19:00
•	Abenduak	13.	

Isabako Ukerbi 
mendi film 
jaialdiko filmak.

 19:00etan eta 
20:30etan, San 
Millan elizan. 
Tartean, txokolatea 
eta pastak 
Zimiterioan. 
18:30-	20:00, 
rokodromoa eta 
frontoia erabilgarri, 
haurretzat. 

•	Abenduak	14.	
11:00	Haurrentzat 
kirol eta jokoak. 
Intxaur pilotalekua.  
Ondoren opariak 
eta hamaiketakoa. 

 16:00	Halterofilia; 
Gipuzkoako 
txapelketa, 
taldeka. Intxaur.

 22:00	Haurren Gau 
Krosa.

 22:30	Gau Krosa, 
Ibontxo Gonzalez 
memoriala.

•	Abenduak	15.	
10:30	Haurren 
pilota txapelketa. 
Ondoren, 
Emakumeak 
paletaz taldekoen 
partida. 

 16:00	Ecuavoley 
familientzat. 10 
urtetik gorakoei 
zuzenduta. 
Merienda. Otañoko 
pilotalekua.  

Josetxo Imazen omenezko lasterketako irteeran, Ibon Gonzalez gogoan. AIURRI

2014ko Sanjuanetan 
egin zen txirrindulari 
lasterketan atera nuen 
argazkia. Elizondo 
taberna parean 
nengoen eta helmuga 
metro batzuk gorago... 
Mutikoa Andoaingo 
taldekoa da eta 
aurpegiak dena esaten 
du... Topera!

Argazkia eta testua:  
Xabier Alkorta 

Datu teknikoak:  
Kamera: Canon 5d 
objetiboa: 35mm, f2 
f20,  1/8 sg,  ISO 50

ZU ERE ARGAZKILARI: 
Zure argazkia Irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

Txirrindularia

OLATZ LASA ASTEASU
Dronea montatzen eta airera-
tzen ikasteko ikastaroa anto-
latu du Asteasuko AMC enpre-
sak, Udalaren laguntzarekin, 
abenduaren 28rako. Ikastaroa 
11:00etatik 13:30etara izango 
da Asteasuko pilotalekuan, eta 
15:30etatik 20:00etara dronen 
lasterketen erakustaldia eskai-
niko du Iberian Drone League 
elkarteko Bilboko Euskadi 
Drone Racing taldeak. 12 eta 
18 urte bitarteko asteasuarrei 
zuzendutako ikastaroa da, eta 
orotara 50 gaztek eman deza-
kete izena. Gainera, ikastaroa-
ren amaieran dronea jasoko 
dute opari parte-hartzaile 
guztiek, eta baita ikastaroan 
parte hartudutela adierazten 
duen diploma ere.

Jon Ander Lopetegi AMC 
enpresako koordinatzailea da 
eta hark adierazi duenez, "Eus-

kal Herrian oso lehiakorrak 
gara. Kirol munduan, esate-
rako, Behobia lasterketa dugu, 
futbolean bost euskal talde 
ditugu lehen mailan... Tekno-
logiaren mundua, berriz, urru-
ti ikusten dugu. Gazteak bul-
tzatu nahi ditugu teknologia-
rekin harremantzera. Nola? 
lehiaren bitartez". Horretara-
ko Gabonetako oporraldia 
aproposa dela dio, gazteek 
eskolik ez dutelako ezta esko-
laz kanpoko ekintzarik ere.

Euskadi Drone Racing taldea 
da Euskadi mailan lehiatzen 
den drone talde bakarra, eta 

Madrildik eman zioten horren 
berri Lopetegiri: "Madrilera 
deitu nuen, Iberian Drone 
League elkartera, Euskal He-
rrian talderik ba ote dugun 
galdetzeko. Esan zidaten Bil-
bon badagoela talde bat, eta 
beraien telefono zenbakia 
eman zidaten". Deitu eta egun 
gutxi barru Asteasura gertu-
ratu zirela azaldu du, eta AMC 
enpresan bertan antolatu zu-
tela bilera beraiekin eta As-
teasuko Udaleko kideekin. 
Azpimarratu duenez, bereha-
la etorri ziren bat ikastaroaren 
gaia aipatutakoan, eta Udala-

ren jarrera bereziki eskertu du 
Lopetegik. "Udalaren jarrera 
oso ona izan da. Gu hor gaude, 
baina Udalaren laguntzarik 
gabe ez litzateke posible izan-
go ikastaroa antolatzea". Ho-
rregatik eman nahi izan zaie 
lehenik aukera Asteasuko 
gazteei. 

Lehiatzeko taldeak helburu
Ikastaroa antolatzearen atzean, 
helburu jakin bat dago datorren 
urteari begira: "Gazteren bat 
dronen munduan murgiltze-
ko gogoz badago, eta jarrera 
egokia erakusten badu, diruz 
laguntzeko prest egongo nin-
tzateke", aitortu du AMC-ko 
koordinatzailea den Jon Ander 
Lopetegik. Erronka nagusia 
talde bat, bi edo hiru osatzea 
dela dio; "elkarren artean 
lehiatzeko eta elkarri lagun-
tzeko". 

Dronea montatzetik erabil-
tzen ikasterainoko prozesuan 
bidelagun izango lukete gaz-
teek Lopetegi: "Elektronikaz 
jakitea, soldeatzen jakitea, 
Interneten erosketak nola 
egiten diren jakitea, dronea 
montatzen jakitea..., garran-
tzitsua da. Dronearen pro-
baldian zehar kolperen bat 
izanez gero, berriro ere mon-
tatzeko gai izan behar du 
gazteak. Horrek izugarri be-
tetzen du norbera".

Erronka hori betez gero, ur-
tean zehar dronekin lanean 
aritu diren gazte horiek Eus-
kadi Drone Racing taldearen 
aurka lehiatzeko aukera du 
buruan Lopetegik datorren 
urterako; dronen ikastaroko 
bigarren urterako, hain zuzen. 
Emaitza onenetan jarriz gero, 
Asteasu teknologia sektorean 
bereiztuko litzatekeelakoan 
da: "Pentsa Asteasu bezalako 
herri txiki batean antolatzen 
dela Gipuzkoa mailako drone 
lasterketa bakarra. Asteasuri 
berezitasun gehigarria eman-
go lioke".

Drone mundua Euskal Herrian
Aurrez aipatu bezala, Euskal 
Herrian Bilboko Euskadi Dro-
ne Racing taldea da ezagune-

Jon Ander Lopetegi AMCko koordinatzailea eskuetan dronea duela. AIURRI

Drone ikastaroa eta 
hegaldia Asteasun
Erronka nagusia hurrengo urteari begirakoa da, hain zuzen, Asteasuko gazteen artean dronen 
lasterketetan lehiatzeko taldeak sortzea. AMC enpresak diruz lagunduko lituzke interesa agertzen 
duten gazteak; droneak montatzen eta erabiltzen ikas dezaten, eta baita lehiarako prestatzeko ere

"DRONEA KANPOAN 
ERABILI AHAL 
IZATEKO, EGURALDI 
LASAIA BEHAR DA"

"GAZTEEI DIRUZ 
LAGUNTZEKO 
PREST EGONGO 
NINTZATEKE"

na, eta dronekin entrenatzeko 
egoerari dagokionean, baldin-
tzarik egokienak Euskal Herrian 
ez direla ematen azaldu du 
AMC-ko koordinatzaileak. 
"Euskadi Drone Racing talde-
ko kideek eguraldiarekin dute 
arazoa, askotan egiten duela-
ko eguraldi txarra. Dronea 
kanpoan erabiltzeko eguraldi 
lasaia egin behar du, euririk 
eta haizerik gabekoa. Alde 
horretatik, hemengo baldintzak 
ez dira oso onak". Mediterra-
neo aldeko egoera klimatikoa 
dronen erabilpenerako ego-
kiagoa dela esan du Lopetegik: 
"Egunak luzeagoak dira, egu-
raldia hobea da...". Horregatik, 
Mediterraneo aldeko aurkariak 
dituztenean, normalean biz-
kaitarrek galdu egiten dutela 
adierazi du. 

Teknologia alorrean etorki-
zunari begira jarri behar de-
lakoan da AMC-ko koordina-
tzailea: "Nahiz eta drone 
ikastaroaren gisako bultzada 
txikiak eman, denok egin behar 
dugu gure aldetik zerbait". 

Bestalde, azken urteetan 
droneak sektore ezberdineta-
ko enpresatan ari dira sartzen 
eta adibide bat eman du: "Esa-
terako, etxebizitzetako jarioak 
ikusteko, droneak erabiltzen 
dituzte enpresa askok".

Drone bat opari
Ezkerreko irudian agertzen 
den drone gorria jasoko dute 
opari ikastaroan izena ematen 
duten berrogeita hamar gaz-
teek. Dronea  gidatzeko, es-
kuko mando edo aginte bat 
erabiltzen da; "Play Station" 
bideo-jokoaren agintea balitz 
bezala. 

Gazteek bideo-jokoetan "ira-
bazteko" eta lagun-taldean 
egoteko jokatzen dutela dio 
Lopetegik, eta azken finean, 

droneak dituen ezaugarriekin 
bat egiten duela erabiltzen 
den aginteak.

Dronea nondik barrena da-
bilen ikusi ahal izateko ,be-
taurreko modukoak ere opa-
rituko dituzte. Modu horretan, 
norberaren begiak balira be-
zala maneiatuko du gidari 
bakoitzak bere dronea.

Eskuineko argazkian berriz, 
bizkaitarrek parte hartu zuten 
lasterketa bateko ibilbidea 
agertzen da, eta Asteasuko 
pilotalekuan ibilbide bera 
prestatuko dutela adierazi du 
Jon Ander Lopetegik. Ikasta-
roan izena ematera animatu 
nahi ditu gazte guztiak: "As-
teasun adin horretako 150 
gazte inguru daudela adiera-
zi digute Udalean. Herriko 

gaztediaren laurdena ikasta-
roan egotea lortzen badugu, 
bada zerbait".

Izena emateko aukera
12 eta 18 urte bitarteko hogei-
ta sei asteasuarrek eman dute 
izena abenduaren 2ra bitarte. 
Ikastaroa oraindik guztiz bete 
ez denez, eskualdeko gazteei 
zabalduko zaie deialdia. Lu-
zatu egin dute epea eta inte-
resa dutenek, Asteasuko uda-
letxera jo behar dute. 

Abenduaren 28ko drone 
lasterketen erakustaldira fa-
milian joateko gonbita luzatu 
dute AMC-tik; interesa agertzen 
duten gazteei, dronen mundua 
gertuagotik ezagutzeko eta 
ikasteko aukera eskainiko bai-
tzaie.

Ikastaroan oparituko den dronea, mandoa eta betaurrekoak. AIURRI Irudiko ibilbide berdina jarriko dute Usarrabi pilotalekuan, ikastarorako. AIURRI

"ORAINDIK 
ZABALIK DAGO 
IZENA EMATEKO 
AUKERA"

"HERRIKO GAZTEEN 
LAURDENA EGOTEA 
LORTZEN BADUGU, 
BADA ZERBAIT"

Drone 
lasterketa bat 
ikusteko, 
eskaneatu QR 
kodea 
mugikorrarekin.

OLATZ LASA ADUNA
Nola sartu zinen gozogintzaren 
munduan?
Tolosako Ibañez gozotegian 
hasi nintzen eta handik da-
torkit gozoekiko zaletasuna. 
Lauzpabost urtez aritu  nintzen 
bertan. Beti gustatu izan zait 
postreak egitea; jatea baino 
gehiago. Ogiaren esperientzia 
beste era batekoa izan da, 
zortzi urte dira ogia egiten hasi 
nintzela.
Amezketako Linabiaga baserrian 
duzu egun zure lantegi propioa.
Negozioren bat irekitzeko ga-
raian ondo ikusi behar duzu 
funtzionatzeko aukerarik duen 
ala ez. Amaren etxeko garajean 
hasi ginen eta aurrera joateko 
aukera bagenuela ikusitakoan, 
ukuilua kendu eta obradorea 
jarri genuen. Egun, bakarrik 
daramat negozioa.
Gabonak ate joka ditugun hone-
tan, zer da gehien saltzen dena?
Turroiak eta polboroiak. Ur-
tetik urtera goraka doa kon-
tsumoa. Ogia ere gehiago 
saltzen da urte garai honetan, 
uda pasa ostean, berriz, gu-
txiago saltzen da. Urtarriletik 
aurrera ere ogi gutxiago saltzen 
da. 
Lehengai ekologikoekin egiten 
duzu lan, batez ere Euskal Herrian 
ekoitzitakoekin. Nondik erosten 
dituzu?
Turroien kasuan ez. Funtsez-
koenak, azukrea eta almendra, 
kanpotik ekarri beharra dau-
de. Ogia egiteko, berriz, ber-
tako lehengaiak erabiltzen 
ditugu. Iaz Aldatz herrian egin 

genuen uzta, Lekunberri on-
doko herritik, eta oso uzta ona 
atera zaigu. Artoa ere bertan 
lantzen dugu. Beste urtetan 
Nafarroako Irurozkin egin izan 
dugu, Lumbier ondoan. Han-
goak ere harriturik geratu dira 
oraingoan atera den uztarekin. 
Zeinek lantzen du uzta hori?
Nekazariari hazia ematen dio-
gu, eta hark ereiten du. Nola-
ko uzta jasoko dugun ez da-
kigu, noski. Ateratako uzta guk 
erosteko konpromezua hartzen 

dugu nekazariarekin. Bertako 
elikagaiak erabiltzearen alde-
ko apustua da gurea.
Eskari berezirik egiten al dizute, 
esaterako, zeliakoentzako ogia 
edo?
Bai, baina obradorea ez dut 
prestatuta horretarako. Badi-
tut bezero batzuk %85ean 
zeliakoak direnak eta ogia 
jaten dutenak, eta ondo tole-
ratzen dituzte, gainera. Berez, 
gure gorputzak onartu egin 
beharko lituzke bertako lehen-

gaiak. Espelta, esaterako, he-
mengoa da, beraz espeltazkoa 
da guk ondo toleratu beharko 
genukeen ogia. Garia eta artoa 
Ameriketatik ekarri zituzten, 
eta gure gorputzak ez lituzke 
ondo onartu behar, sortzez ez 
direlako hemengoak.

Jende askok glutenik gabeko 
jakiak jaten ditu, baina moda 
kontua ere bada. Orain dela 
lau urte espeltaren moda egon 
zen, eta hemengo espeltarik 
gabe geratu ginen. Azkenean 
Asturias-tik ekarri genuen. 
Egun darabilgun hazia Astu-
rias-ko horrena da, ezer gabe 
geratu ginelako. Hurrengoan 
zekalearen bolada izan zen 
eta egun etorri da glutenik 
gabeko lehengaien moda. 
Egunean zenbat ogi egitera iris-
ten zara?
160 inguru, baina hiru egune-
tan egiten ditut: astelehenetan, 
asteazkenetan eta ostiraletan. 
Horiez gain, pastak, madale-
nak…, egiten ditut, batez ere 
Tolosako azokan saltzeko. 

Gure apustu nagusia zuze-
neko salmenta da. Horrela, 
gure lana nondik datorren 
erakusten diogu bezeroari, 
nola funtzionatzen dugun… 
Askok diote garestiak direla 
ditugun produktuak eta orduan 
gure jarduna nolakoa den 
azalduz erantzuten diet. Abuz-
tuan garia ekarri behar dugu 
nekazariak bildu bezalaxe, 
ondoren garbitu eta zakuetan 
sartu… Ogirik ez dut egiten 
abuztuan, baina bestelako lan 
horiek egin beharra daude. 10 
opor egun baino ez ditut egi-
ten eta umeagatik gehienbat. 
Zure produktuz osaturiko saskia 
zozketatuko dugu Aiurrin. Zein 
produktu izango dira?
Turroiak, polboroiak, mada-
lenak, pastak, eta baita irina 
ere. Denetarik pixka bat.
Tolosako azokaz gain, non eros 
daitezke zure produktuak?
Eskualdean, Amasa-Villabo-
nako Sahatsa eta Xixori belar-
dendatan. Lezon hasi eta 
Beasain bitartean saltzen dut. 
Zalantzaren bat izanez gero, 
620 595 711 telefono zenba-
kira dei daiteke.

Larunbatero Tolosako azokan jartzen du postua Adunako Leire Saizarrek. AIURRI

"Bertako elikagaiak 
erabiltzearen aldeko 
apustua da gurea"
LEIRE SAIZAR OKINA ETA GOZOGILEA

Amezketako Linabiaga baserrian du lantegia Leire Saizarrek. Lehengai ekologikoekin egiten du 
lan, ahal den neurrian Euskal Herrikoekin, eta zuzeneko salmentan dihardu batez ere 

OLATZ LASA ESKUALDEA
2011. urtean hartu zuen inda-
rra Tolosaldea Osasun Publi-
koaren Alde (TOPA) platafor-
mak; urte horretan sartu bai-
tzen Asuncion klinika ESI 
erakundearen barruan. Mikel 
Gonzalez-Etxeberri TOPAko 
kideak adierazi duenez, "hor-
txe ematen da pribatizazioaren 
lehen urratsa, EAJk egin nahi 
duena". Euskal Autonomia 
Erkidegoan Tolosaldea da os-
pitale publikorik ez duen es-
kualde bakarra eta horixe 
salatzen du TOPAk. 

Urte hartan sinatutako kon-
tzertuan ezarritako hobekun-

tza guztiak ez direla bete dio 
TOPAk eta hori lortze aldera 
erantzule zuzenengana jo nahi 
dutela, hain zuzen ere, ESIko 
gerentearengana eta lurralde 
ordezkariarengana. "Gure iri-
tziz, ESIko gerenteari dagokio 
ESIan ematen diren osasun 
asistentzien erantzuna, eta 
bestetik, kontzertua izenpetu 
zuena lurralde ordezkaria izan 
zen", dio Gonzalez-Etxeberrik.

Aiztondo mailako udaletara 
ere zuzendu dira, "autoritate 
diren heinean, eta nahiz eta 
osasun arloko eskumenik ez 
izan, zerikusia dute  herritarrek 
jasotzen dituzten zerbitzuetan. 

Ea zentzu horretan indarra 
edo presioa egiten duten per-
tsona horiengan. Udalek mo-
zioa aurkeztea nahi ote genuen 
esan ziguten eta ez dugu baz-
tertzen". Egiten ari direnaz 
ziur daudela diote, bide one-
tik doazela; "baina, ekintza 
zehatzagoa behar dugu, nor-
baitek exijitu behar du Asun-
cion klinikan eskua sartu 
beharra dagoela".

 Bestalde, egun Asuncion 
klinikan dauden medikuen ia 
erdiak lanean diharduten es-
pezializazioko homologazio-
rik ez dutela salatu dute uda-
letara zabaldutako idatzian. 
"Gipuzkoako Medikuen El-
kargo Ofizialeko kide gisa 
agertzen ez diren edo mediku 
orokor gisa agertzen diren 30 

mediku inguru daude Asuncion 
klinikan".

Hizkuntzari dagokionez, 
euskaraz ez dakiten medikuak 
daudela aldarrikatu du TOPAk 
eta euskara plana egitera de-
rrigortuta daudela diote.

Protestak aurrera darrai
Azaroaren 30ean ekin zioten 
berriro ere kontzentrazioei. 
Uda aurretik bezala, hama-
bostero ospatuko dira Tolo-
sako Triangulo plazan eguer-
diz. Asanblada, berriz, aben-
duaren 14rako iragarri dute 
Tolosako Kultur Etxean, 12:00k 
aldera. Bertara gerturatzeko 
gonbita luzatu nahi diete Ama-
sa-Villabonako eta Andoaingo 
herritarrei, "dituzten zalantzak 
argitzeko eta urtarriletik au-
rrera zein ildori heldu ikuste-
ko".

Tolosako Udal Gobernuaren 
plana
TOPAko kide den Gonzalez-
Etxeberrik Tolosako Udal 
Gobernuak hurrengo lau ur-
tetarako aurkeztu duen pla-
naren berri eman du. "Eta 
plan horren barruan honako 
esaldia agertzen da: ospitalea 
izan daitekeenaren lurra be-
giratzen hasi. Ez dute jartzen 
ospitale komarkala. Hori bada 
hurrengo lau urtetarako pla-
na...". Lurra begiratzen has-
tetik, plangintza urbanistikoa 
egiteraino eta dirua lortzerai-
no, zortzi edota hamar urte 
pasa daitezkeela salatu du 
TOPAko kideak. 

Larrialdiei dagokienez, Zu-
marragako edo Bidasoako 
zerbitzu bera nahi dutela adie-
razi du. "Arlo bakoitzeko es-
pezialistek txandak egiten 
dituzte, horrela beti espezia-
listaren bat  guardian egon 
dadin. Tolosan ez dago hala-
korik".

Azaroaren 30ean TOPAk Tolosan antolatu zuen elkarretaratzea, Triangulo plazan AIURRI

Ospitale publikoa 
eskatzen jarraitzen 
du TOPA platafomak
TOPA plataformak Amasa-Villabonako eta Andoaingo 
herritarrak animatu nahi ditu elkarretaratzeetan parte hartzera

"30 MEDIKU EZ 
DIRA AGERTZEN 
MEDIKUEN 
ELKARGOAN"

AINHOA AROZENA ANDOAIN
Joan zen igandean jokatu zen 
Gipuzkoako Bertsolari Txapel-
ketako azken finalaurrekoa, 
Tolosako Usabal kiroldegian.  
Sarrerak astebete lehenago 
agortuta, 1500 bertsozale bildu 
zen guztira. 494,5 puntu pila-
tuta, Jon Maiak irabazi zuen 
saioa eta ondorioz, Usabaldik 
Illunberako zuzeneko txartela 
eskuratu zuen. Bigarren izan 
zen Oihana Iguaran amasarra, 
471 punturekin, eta finalerako 
sailkatu zen bera ere. Tolosako 
saioan 469,5 punturekin hiru-
garren eginda, finalera igarotzea 
lortu zuen Beñat Lizasok ere. 

Laugarren geratu zen Jokin 
Uranga (456.5 puntu), bosgarren 
Iban Urdangarin (444 puntu) 
eta seigarren egin zuen Haritz 
Mujika asteasuarrak, 432 pun-
tu eskuratuta. Finaletik kanpo, 
baina ateetaraino iritsita. 

Gora eta behera
Hamarreko handian Iban Ur-
dangarinekin batera ekin zion 
saioari Haritz Mujikak. Se-
meari panpina-kotxea opari-
tu ondoren, nesken oparia 
zelakoan, ezkutatzea erabaki 
zuten gurasoen paperean. 
Motorrak berotzea kosta, ari-
keta horretan jaso zuten saio-
ko puntuaziorik baxuena.

Baina bigarren ariketan, zor-
tziko txikian, saio umoretsu eta 
polita eskaini zuen Haritz Mu-
jikak, Jokin Urangarekin bate-
ra. Jokin kiroldegira goizeko 
06:00etan joaten zen, lanera 

joan aurretik korrika egitera. 
Baina Haritz jubilatuak aurrea 
hartu eta zinta okupatu zion. 
"Eguna libre eukita zabiltza 
benetan, nola etortzen zara 
goizeko seietan?" galdegin zion 
Jokinek, eta asteasuarrak, "goi-
zeko seietan jaikitzea da nire 
pasioa, gogorra egiten zait ju-
bilazioa" erantzun zion. 

Ariketa guztien artean, seiko 
puntuko motzean eskuratu 
zuen Haritzek puntu gehien. 
Jon Maiarekin batera aritu 
zen. Alderdi bereko bi politi-
kari ziren. Hauteskundeak 
irabazi eta boterera iritsita, ez 

zituzten agindutako puntu 
asko bete. "Zuek segi horren 
ondo, zuen gezur zuen tongo, 
baino ni ez naiz lau urte barru, 
zerrendan egongo", esanaz 
amaitu zuen. 

Oihana Iguaranekin batera 
aritu zen puntuka hegaldi 
luze baten baitan, komune-
ra joan nahi eta ondokoa lo 
zegoelako altxatu ezin zuen 
bidaiariaren lekuan. "Orain 
bost minututik pixagurez 
nago... Ta gainean egiten 
badegu akabo!", abestuz hasi 
zen. Behera egin zuen pun-
tuka, berriz puntuazioan. 

Eta kartzelakoan ere ondo 
aritu arren, ez zen nabarmen-
du. Hauxe gaia: "Telefonoak 
jo du. Begiratu duzu eta berriz 
zenbaki bera da". Bikote ha-
rremana bukatu ondoren, 
behin eta berriz deika ari zi-
tzaion pertsonari abestu zion, 
"aurrerantzean bizitza on bat, 
opa nahi dizut maitea, ta es-
pero det zuk niri ere, hori opa 
izatea" amaitu zuen.

Gora eta gora
Oihana Iguaran ere lehen ari-
ketan aritu zen apalen. Jon 
Maiarekin batera abestu zuen 
hamarreko handian. Aboka-
tuak ziren, torturatzaile batek 
bere delitua aitortu zien arren, 
epaiketan hura defendatzea 
erabaki zutenak. 

Hortik aurrera, goruntz egin 
zuen amasarrak. Ederki aritu 
zen zortziko txikian, Beñat 
Lizasorekin batera: bikote zi-
ren eta proba egiteko, haien 
datuak sartu zituzten ligatze-
ko aplikazio batean. %5eko 
bateragarritasuna zutela ate-
ra zitzaien. "Arazo bat dauka-
gu, jaisten baldin bada", au-
rreratu zion azken bertsoan 
Beñatek. "Aplikazio hori lehen-
dikan sobra zen, itzali mobila 
ta gu piztu gaitezen", erantzun 
Oihanak.

Sei puntuko motzean Jokin 
Urangarekin batera aritu zen 
kantuan. Oihana gurasoa zen 
eta Jokin semea. Gabon gaua 
bikotekidearen familiarekin 
igaroko zuela esan zion semeak 
amari. Oihanak, "nahiz utzi 

Haritz Mujika eta Oihana Iguaran elkarrekin aritu ziren puntuka. AIURRI

Abenduaren 14an 
izango da final handia
Gipuzkoako Bertsolari Txapelketako azken finalaurrekoa jokatuta, argitu da Illunbeko finalean 
abestuko duten zortzi bertsolariren zerrenda. Lau emakume eta lau gizon, tartean izango da 
Oihana Iguaran amasarra ere

SARRERAK 
BERTSOSARRERAK.
EUS GUNEAN 
SALGAI

LAU EMAKUME ETA 
LAU GIZON 
ARITUKO DIRA 
KANTUAN

nauzun aparte, osasuna den 
bitarte, izan nahi nuke sortuko 
duzun familiko parte", esanaz 
amaitu zuen bertsoaldia. Ari-
keta honetan jaso zuen  puntu 
gehien, 100 puntu guztira .

Puntutan ere eutsi egin zion 
mailari, Haritzekin batera egi-
niko hegaldi luzean. "Bakarrik 
falta dira sei ordu ta erdi... Eta 
zeruan ez da restopik ageri".

Kartzelakoan ere hiru bertso 
eder abestu zituen, amaituta-
ko harreman batetik abiatuta. 
Hauxe bigarren bertsoa: 

Behin haserretu ta sareetan
bota zuen deiadarra
nik behin bidali omen nizkion
argazkiak barra-barra
zabaldu ziren mila taldetan
ta pentsa ze ezbeharra
babes pixka bat jaso nuen ta
hargatik daukat indarra
barkamen eske hasi zen baina
hortarako ere koldarra
beregan inoiz sinistu izana
da dedan damu bakarra (bis).

Lan ederrak
Kartzelako lanen artean, Jon 
Maiaren lana izan zen txalo-
tuena eta baita puntu gehien 
eskuratu zuena ere. "Maita-
suna eman nahi dit, ta ez du 
eman nahi amore" esanaz 
amaitu zuen lehen bertsoa. 
"Hainbeste eman zidan hari, 
zergatik ukatu hitza", esanaz 
azkena. 

Beñat Lizasok lanean mugi-
korra erabili ezin, baina hiru-
garren aldiz emaztearen deia 
ikusitakoan, araua baztertu 
eta deitzea erabaki zuen. Hi-

rugarrenez aita izango zela 
jakin zuen orduan eta lana 
utzita, etxera joan zen.

Jokin Urangak, espetxetik 
alaba atera zitzaion 87 urteko 
gizonaren azalean abestu zuen. 
Iban Urdangarinek, berriz, 
ordu txikitan alkateak deitu 
zion udaltzainaren paperetik, 
umoretsu. 

Finala
Tolosako azken finalaurrekoa 
jokatuta, erabakita geratu da 

Illunbeko finalean abestuko 
duten bertsolarien zerrenda:

1.- Agin Laburu Rezola  
 (Arrasateko irabazlea)
2.- Beñat Gaztelumendi Arandia
 (Oiartzungo irabazlea)
3.- Jon Maia Soria  
 (Tolosako irabazlea)
4.- Alaia Martin Etxebeste  
 (puntuazioz lehenengoa)
5.- Ane Labaka Mayoz  
 (puntuazioz bigarrena)
6.- Oihana Iguaran Barandiaran 
 (puntuazioz hirugarrena)
7.- Beñat Lizaso Alberdi 
 (puntuazioz laugarrena)
8.- Nerea Elustondo Plazaola  
 (puntuazioz bosgarrena)

Finala abenduaren 14an jo-
katuko da, Donostia Arenan 

( I l l u n b e ) ,  a r r a t s a l d e k o 
17:00etan hasita. Finaleko ateak 
15:30ean zabalduko dira. 

Bertsosarrerak.eus gunean 
sarrerak erosteko aukera aben-
duaren 14an 13:00etan amai-
tuko da. Sarrerak aurrez agortzen 
ez badira, egunean 15:00etan 
zabalduko da txarteldegia. Are-
toko ateak, bestalde, 15:30ean 
zabalduko dituzte.

Autobus zerbitzua, Beterri-
Aiztondotik Donostiara
Abenduaren 14an Ilunbera 
gerturatzeko autobusa anto-
latu du Harituz Tolosaldeko 
Bertsozale Taldeak. Txartelak 
10 eurotan jarri dituzte salgai 
eskualdeko herrietan.

• Amasa-Villabona: Amasa 
kafetegian.

• Zizurkil: Iriarte jatetxean.
• Asteasu: Kultur etxean.
• Andoain: Ernaitza liburu-

dendan.
Txartelak ondorengo bideak 

baliatuta ere eskura daitezke: 
harituz.bzt@gmail.com hel-
bide elektronikoa / 628 912 
230 telefono zenbakia / ber-
tsosarrerak.eus gunea.

Autobusa Asteasutik abia-
tuko da, 15:00etan autobus 
g e l t o k i t i k .  Z i z u r k i l e r a 
15:05etan iritsiko da Oria fa-
brika pareko geltokira; handik 
Villabonako Elduaien Hiz-
kuntza Eskolaren aurrean 
egingo du geldialdia. 15:15etan 
Andoaingo Txoperako gelto-
kira iritsiko da. Itzulera ordua, 
berriz, finala amaitu eta or-
duerdira izango da.

Jon Maia eta Oihana Iguaran, elkarrekin kantuan. BERTSOZALE ELKARTEA

ILLUNBERA 
AUTOBUSA 
ANTOLATU DU 
HARITUZ TALDEAK

MOTROILOA

OPARI FESTA

Pertsonak alde batera 
utzita, zenbat animalia 
ikusten dituzu irudi 
honetan?

Ordena itzazu opari kaxa hauek handitik txikira.  
Handienari 1 zenbakia eman, hurrengoari 2... Txikienari 8 zenbakia jarri.

SOLUZIOAK

IZEIA
Parerik ez duen bola: 

goitik behera bi marra 
urdin argi dituen bola 

zuria.
Elurrezko panpinak: 6

Olentzero: 1

gilea: Garbiñe Ubeda

Ordena itzazu opari kaxa hauek handitik txikira.  
Handienari 1 zenbakia eman, hurrengoari 2... Txikienari 8 zenbakia jarri.

gilea: Garbiñe Ubedagilea: Garbiñe Ubeda

IZEIA

Erreparatu 
Gabonetako zuhaitz 
honen apaingarriei. 
Bola guztiek dute 
parea, salbu eta 
batek. Zein da?
Zein ederrak diren 
elurrezko panpinak. 
Zenbat ikusten 
dituzu?  
Eta Olentzero?

SOLUZIOAK

MENDI IRTEERAK

AMASA-VILLABONA 
Aizkardi
Bianditz-Domiko. 
Irteera: Olaederra kiroldegia. 
Abenduak 15, igandea.

ANDOAIN 
Euskalduna
Ezkabako ihesaren laugarren 
zatia: Sorogain-Urepel. 
Irteera: Juan Bautista Erro. 
Abenduak 15, igandea. 07:15.

IKASTAROA

ZIZURKIL 
Sukaldaritza tailerra
Eguberrietako sukaldaritza 
tailerra, Xabi Tello sukaldariaren 
eskutik. Prezioa: 15 euro. 
Atxulondo taberna. 
Abenduak 10, asteartea. 19:00.

MUSIKA

AMASA-VILLABONA 
Bruce Springsteen
'Western Stars', Bruce 
Springsteenek Kaliforniako 
basamortuan emandako 
kontzertuaren grabaketaren 
emanaldia. Sarrerak: Aurrez 8 
euro Amasa kafetegian eta 
Basajaun liburu-dendan. Egunean 
bertan leihatilan, 10 euro. 
Gurea antzokia. 
Abenduak 12, osteguna. 20:00.

AMASA-VILLABONA 
BiHozkada
'Zure aurrean' izeneko disko 
berriaren aurkezpena. Doan. 
Gurea antzokia. 
Abenduak 13, ostirala. 20:00.

AMASA-VILLABONA 
Eresargi abesbatza
Eresargi eta Eresargi Txiki 
abesbatzen emanaldia. 

Amasako San Martin eliza. 
Abenduak 15, igandea. 11:00.

ADUNA 
Loatzo musika eskola
Eguberrietako emanaldia. 
Eliza. 
Abenduak 16, astelehena. 18:30.

ZIZURKIL 
Loatzo musika eskola
Eguberrietako emanaldia. 
Goiko eliza. 
Abenduak 16, astelehena. 18:30.

AMASA-VILLABONA 
Loatzo musika eskola
Eguberrietako emanaldia. 
Gurea antzokia. 
Abenduak 17 eta 19. 18:30.

ANDOAIN 
Eguberri Umama
Juantxo Zeberio, Mikel Andueza, 
Hasier Oleaga eta Gonzalo 
Tejadak osatzen duten jazz 
laukotearen eskutik. Sarrera: 8 
euro. Gazte ordua: 3 euro.
Bastero. 
Abenduak 20, ostirala. 21:30

ANTZERKIA

AMASA-VILLABONA 
Go!azen 6.0
Sarrerak agortuta. 
Gurea antzokia. 
Abenduak 8, igandea.  
10:30 / 12:30.

ANDOAIN 
Argiaren hautsa
Vaiven antzerki taldearen eskutik. 
12 euro. Gazte ordua: 3 euro.  
Bastero. 
Abenduak 13, ostirala. 21:30.

Kaskarot haur antzerkia
ATX Teatro. Sarrera: 4 euro. 
Bastero. 
Abenduak 15, igandea. 17:00.

ERAKUSKETA

ZIZURKIL 
Lanen erakusketa
'Gureak ere badira adingabe 
horiek', SOS Arrazakeriaren 
eskutik.  

Plazida Otañoko erakusketa 
gela. Abenduaren 9tik 20ra. 

OSPAKIZUNA

ZIZURKIL 
Txistorra-jatea
Elizpe jubilatu elkartea. 
Abenduak 19, osteguna. 18:00.

ANDOAIN 
Ikus Zirkus
Zirku ikuskizunak.
Bastero. Abenduak 26-30. 
Ikuskizun guztiak 19:00etan.

KIROLA

ZIZURKIL 
Kirol Astea
Ikus aste osoko egitaraua, 13. 
orrialdean.

ABENDUAK 5 - 20
EMAIGUZUE ZUEN EKITALDIEN BERRI. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

ZIZURKIL Liburuaren astea
Abenduak 17, asteartea. Ipuin-
kontaketa, Mestiza elkarte 
mexikar artistiko-soziokulturalaren 
eskutik. Iriarte etxea. 17:30.

Abenduak 18, asteazkena.
Hasiera berri bat liburuaren 
aurkezpena, Pepe Niang eta 
Mikel Garcia. Plazida Otaño, 
19:00.

Abenduak 19, osteguna. 
Ipuin-kontaketa, Divinas 
elkarteko kideen eskutik. Plazida 
Otaño, 17:30.

Abenduak 20, ostirala. Teodoro 
Hernandorena eta Booktrailer 
lehiaketako sari-banaketak. 
Plazida Otaño, 17:30.

AMASA-VILLABONA

GUREA ZINEMA

Intemperie
Abenduak 7, lar. 19:30; 22:00. 
Abenduak 8, igandea. 19:30.
Abenduak 9, astelehena. 21:00.

La oveja Shaun
Abenduak 8, igandea. 17:00.

Legado en los huesos
Abenduak 14, lar. 19:30; 22:00.
Abenduak 15, igandea. 19:30. 
Abenduak 16, astel. 21:00.

Frozen II
Abenduak 14, lar. 17:00.
Abenduak 15, igandea. 17:00.

ANDOAIN

BASTERO KULTURGUNEA

Legado en los huesos
Abenduak 6, ostirala. 19:30. 
Abenduak 7, lar. 19:30; 22:00. 
Abenduak 8, igandea. 19:30.
Abenduak 9, ast. 19:30; 22:00.

La familia Addams
Abenduak 6, ostirala. 19:30.
Abenduak 8, igandea. 17:00.

El hoyo
Abenduak 14, lar. 19:30; 22:00.
Abenduak 15, igandea. 19:30. 
Abenduak 16, astelehena. 
19:30; 22:00.

ZINEMA

ERREDAKZIOA ANDOAIN
Orotara, 49 aiurrizalek hartu 
dute parte Errigorako saskia-
ren zozketan, eta Zizurkilgo 
Mari Kruz Galarraga izan da 
irabazlea. Zorionak!

Zozketa bikoitza
Ale honetan, berriz, bi zozke-
ta abiaraziko ditugu. Batetik, 
Errigorako saski berdea. Zoz-
keta horretan parte hartzeko, 
honako hitz-gakoa zehaztu 
behar da: Errigora. Eta bestetik, 
Leire Saizarrek prestatutako 
sorta, hitz-gakoa: Eguzkileire.

Abenduaren 13ra arte eman 
daiteke izena: Whatsappez: 
619 163 537, emailez: diseinua@
aiurri.eus, 943 300 732 telefo-

no zenbakira deituta, edota 
Andoaingo Arantzibia plazako 
bulegora etorrita.

Zizurkilgo Mari Kruz Galarragak 
irabazi du Errigorako saskia

ZOZKETA

•	Jose	Migel	Larrarte	Argote. Azaroaren 20an,  
Amasa-Villabonan.

•	Laura	Lizarralde	Sorarrain. Azaroaren 23an, Amasa-Villabonan.
•	Esperanza	Erize	Iturria. Azaroaren 29an, Amasa-Villabonan.
•	Delfina	Amado	Amado. Azaroaren 23an, Zizurkilen.
•	Milagros	Leunda	Leunda. Azaroaren 30ean, Zizurkilen.
•	Fernanda	Blanco	Rodriguez. Azaroaren 19an, Andoainen.
•	Alejandro	Jandula	Gabarron. Azaroaren 21ean, Andoainen.
•	Adolia	Lorenzo	Sanchez. Azaroaren 23an, Andoainen.
•	Francisca	Vivo	Robles. Azaroaren 25ean, Andoainen.
•	Rufina	Otegi	Sarasola. Abenduaren 1ean, Andoainen.

HERIOTZAK

ANDOAIN
June
Abenduaren 6an 
hiru urte beteko 
ditu. Zorionak 
politta eta segi 
beti bezain 
irribarretsu eta 
alai. Asko maite 
zaitugu! Etxekoak.

ANDOAIN
Uxue Ibañez
Donoso
Uxue Ibañez 
Donosok  
24 urte bete ditu 
azaroan.  
Muxu handi  
bat, etxekoen 
partez.

ASTEASU
Malen
Abenduaren 9 an 
urte bat gehiago, 
13 iada...
Disfrutatu egunaz 
tope!  
Muxuk eta 
besarkadak denen 
partez.

AMASA-
VILLABONA
Enara 
Abenduaren 1ean 
Enarak 8 urte 
bete zituen. A ze 
bizkotxo goxoak 
egin genituen! 
Muxu potoloak. 
Etxekoak.  

ZORION AGURRAK

AMASA-VILLABONA
June eta Lide
Abenduaren 10ean June eta Lidek 7 urte 
beteko dituzte. Ondo ospatu zuen eguna. 
Muxu handi-handi bana.

ANDOAIN
Brosa anaiak
Zorionak Asier (10), Iker (13) eta Unai (18) 
Brosa! Muxu handi bana Enekoren eta 
etxeko guztion partetik!

AMASA-
VILLABONA
Odei
Bai mutil handia! 
Bost urte potolo 
bete zenituen 
azaroaren 28an. 
Segi bizi-bizi. 
Muxuak!

ESKELAK JARTZEKO: 
943 300 732
edo publizitatea@aiurri.eus

 Hileta egunean eskela Aiurri.
eus-en + Oroigarria edo Esker 
ona Aiurri hamaboskarian eta  
Aiurri.eus-en: 160 € 
Harpidedunentzako 90 € + BEZ
 Eskela mota guztiak Aiurri 
hamaboskarian+ Aiurri.eus-en: 

 140 € +BEZ  
Harpidedunentzako 90 € + BEZ

 

Urte askotarako!

www.aiurri.eus 
Sar zaitez "Zorion agurrak" 
atalean, eta fitxa osa ezazu. 
Mezua eta argazkia igotzen 
diren unetik, urtebetetze 
egunera bitarte, ikusgai izango 
da webgunean. 

Whatsapp bidez
619 16 35 37

diseinua@aiurri.eus
Mezua bidali Aiurriko posta 
elektronikora, eta idatzi: 
izen-abizenak, herria, 
urtebetetze-eguna eta nahi 
duzun testua.

Arantzibia 4-5, behea
Zatoz bulegora, Andoainera. 
Tel.: 943 300 732.

Zorion itzazu lagunak eta senitartekoak webgunean eta Aiurri 
hamaboskarian. Oso erraza da, eta dohainik! Hiru bide dituzu:

Galarraga, pozik, saskiarekin. AIURRI

Errigorako saski berdea. AIURRI Leire Saizarren produktu sorta. AIURRI

Askoren jakin-mina piztu zuen Argibel Eubaren solasaldiak. LARRAUL KULTURA

AIURRI LARRAUL
'Basker'dokumental suedia-
rraren inguruko solasaldia 
eskaini zuen Argibel Eubak 
Larraulgo Kultur Astea zabal-
tzeko. Hitzaldi jendetsua izan 
zen. Eta ez zen hori izan, gai-
nera, larrauldarren eta ingu-
rukoen jakin-mina piztu zuen 
ekitaldi bakarra. Egunez egun, 

harrera beroa jaso zuten haur 
zein helduei zuzendutako hi-
tzaldi, tailer, ikastaro zein 
musika emanaldiek. Urtetako 
ohiturari eutsiz, gaztain eta 
talo jatea eginez eman zioten 
amaiera aurtengo edizioari 
ere. Kultur Asteko argazkiak 
ikusgai daude aiurri.eus gu-
nean. 

Hitzordu potoloz 
blaitutako Kultur 
Astea Larraulen
Azaroa amaiera ekitaldiz betea iritsi ohi da Larraulera. Hitzordu 
interesgarri asko ekarri ditu aurtengo Kultur Asteak ere

Ipuin-kontaketa Ana Galarraga zientzia kazetariaren eskutik. AIURRI 

Ohiko talo eta gaztain jateak eman zion amaiera Kultur Asteari. LARRAUL KULTURA Ezkur-irinez egindako krepeak prestatu eta dastatu zituzten larunbatean. AIURRI 

Bere liburua aurkeztera gerturatu zen Gorka Garmendia ikerlaria. LARRAUL KULTURA 

